
ABSTRAKT

Ky artikull analizon pabarazinë e shpenzimeve të konsumit në Shqipëri 
nëpërmjet llogaritjes dhe dekompozimit të koeficientit Gini për shpenzimet. 
Të dhënat janë marrë nga Anketa e Matjes së Nivelit të Jetesës (LSMS) për 
vitin 2012, e cila ofron të dhëna mbi shpenzimet e familjeve për kategori 
të ndryshme të produkteve dhe shërbimeve. Rezultatet sugjerojnë për një 
pabarazi prej 0,371 për konsumin total, përkundrejt pabarazisë prej 0,403 
për të ardhurat. Rreth 78% e të gjitha shpenzimeve të familjeve përbëhen nga 
shpenzimet për ushqim, karburant, energji, ujë dhe mirëmbajte, duke sjellë që 
shpenzimet për komponentë të tjerë të shpenzimeve të konsiderohen mallra 
luksi e për rrjedhojë dekompozimi i koeficientit Gini tregon për pabarazi të 
lartë relative të këtyre komponentëve. 

HYRJE

Vendimet e konsumit janë përcaktuesit kryesorë të rritjes ekonomike dhe 
cikleve të biznesit. Si pjesë e Produktit të Brendshëm Bruto (PBB) të Shqipërisë, 
konsumi privat është rritur në mënyrë të qëndrueshme, duke arritur në vitin 
2015 në 80% të PBB-së vjetore [INSTAT (2017)]. Në periudha recesioni, si 
pasojë e pasigurisë së rritur, shpenzimet e konsumatorëve kanë gjasa jo vetëm 
të bien, por edhe të dëmtojnë perspektivat për rimëkëmbje [Bernanke (1993), 
Dow dhe Hillard, (1995) dhe (2000), Sordi dhe Vercelli (2010), Bartolucci 
et al. (2011)]. Megjithatë, konsumi agregat është rezultante e sjelljeve të 
konsumit në nënpopullata të ndryshme, të cilat nuk mund të merren parasysh 
në vlerësimet makroekonomike. Në veçanti, heterogjeniteti në përbërjen e 
popullsisë, së bashku me përqendrimin e të ardhurave dhe pasurisë në majën 
e shpërndarjes ka të ngjarë të shkaktojë pabarazi në sjelljen e shpenzimeve 
dhe konsumit në familje të ndryshme. 

Koeficienti Gini për të ardhurat konsiderohet një matës i mirë statistikor 
i pabarazisë dhe mirëqenies [Gini (1936)]. Pabarazia e të ardhurave 
ka tërhequr shumë interes në literaturën akademike [shih p.sh. Levy dhe 
Murnane (1992); Burtless (1995); Gottschalk dhe Smeeding (1997)], 
ndërkohë që pak studime analizojnë pabarazinë e konsumit. Në të vërtetë 
është e lehtë të argumentohet se mirëqenia e familjes matet në mënyrë më 
të përshtatshme nga konsumi në vend të të ardhurave. Konsumi mund të jetë 
një matës më i mirë i të ardhurave të përhershme të familjeve (Meyer dhe 
Sullivan, 2006), mirëqenies së të varfërve (Meyer dhe Sullivan, 2003), dhe 
ndryshimet në pabarazinë e të ardhurave kanë implikime të mirëqenies që 

varen shumë nga struktura e tregjeve të kreditit dhe sigurimeve (Krueger dhe 
Perri, 2005).

Në anën tjetër, mjaft studime kanë gjetur se koeficienti Gini për të ardhurat 
dhe për konsumin janë dy tregues plotësues dhe shfaqin sjellje të ndryshme 
në periudha të caktuara. Mjaft studime kanë gjetur se pavarësisht se në vite 
të recesionit dhe krizave, pabarazia në të ardhura ka rënë, pabarazia në 
konsum është rritur dhe kjo ka sjellë përkeqësim të mirëqenies [Daunfeldt, 
Folster dhe Hortlund (2007)]. Gjithashtu, mjaft studime thonë se rritja e njërit 
prej këtyre koeficientëve paralajmëron për një rritje të koeficientit tjetër në të 
ardhmen: një rritje e Gini-t të konsumit paralajmëron dhe një rritje të Gini-t të 
të ardhurave [Cutler dhe Katz (1992)] dhe e anasjellta [Krueger dhe Perri 
(2005)]. 

Ky artikull përdor të dhëna mikro të familjeve për vitin 2012 dhe llogarit 
pabarazinë në shpërndarjen e shpenzimeve të familjeve, si dhe dekompozon 
dhe analizon tregues të ndryshëm në bazë të komponentëve të shpenzimeve 
totale, duke u bazuar në metodologjinë e Garner (1991). Përdorimi i 
kësaj metodologjie lejon dhe skicimin e formës së kurbave të Engels-it duke 
qenë se llogaritja e elasticiteteve jep dhe informacion mbi preferencat për 
komponentët e shpenzimeve e rrjedhimisht edhe mbi pjerrësinë e kurbës 
së familjeve për secilin prej komponentëve. Një analizë e kësaj natyre 
jep informacion të nevojshëm plotësues të të kuptuarit të mirëqenies dhe të 
modeleve të shpenzimeve të familjeve e për rrjedhojë shpjegon më në detaj 
sjelljen e konsumit agregat, duke i shërbyer informacionit dhe vendimmarrjes 
së stabilitetit financiar dhe politikës monetare.

Në dy seksionet në vijim paraqitet në mënyrë të detajuar metodologjia dhe të 
dhënat e përdorura dhe më tej mund të gjenden rezultatet dhe konkluzionet e 
analizës.

METODOLOGJIA

Koeficienti Gini përfaqëson një tregues për matjen e pabarazisë në shpërndarjen 
e shpenzimeve totale të familjeve për popullatën. Formula shprehet në terma 
të kovariancës mes shpenzimeve totale (X), shpërndarjes kumulative [F(X)] dhe 
mesatares së shpenzimeve (m) sipas formulës më poshtë: 

Koeficienti merr vlera në intervalin 0 ≤ G ≤1 ku sa më afër 1 aq më i lartë është 
niveli i pabarazisë dhe sa më afër 0 aq më i ulët është niveli i pabarazisë. 
Një vlerë 0 e koeficientit nënkupton barazi të plotë dhe 1 nënkupton pabarazi 
të plotë. 

(1)

Metodologjia e përdorur për të përllogaritur dekompozimin e këtij koeficienti 
mbështetet në metodologjinë e prezantuar nga Lerman dhe Yitzhaki (1984) 
dhe Garner (1993). Kjo metodologji është përdorur gjerësisht në literaturë 
dhe është një ndër të paktat metoda, e cila e mat koeficientin Gini në nivel 
individual (familje) dhe jogrupi. Për efekt krahasimi, duke përdorur formulën e 
mësipërme është llogaritur dhe koeficienti Gini për të ardhurat totale.

Shpenzimet totale janë dekompozuar në komponentë (xk) në mënyrë të tillë që 
. Komponentët e përzgjedhur janë si më poshtë: ushqimi, transporti, 

argëtimi, alkooli dhe duhani, mirëmbajtja dhe operimi, mobiliet dhe pajisjet, 
karburanti, energjia dhe uji dhe shpenzime të tjera1. Fk përfaqëson shpërndarjen 
kumulative të  xk  dhe mk përfaqëson mesataren e saj. Si rrjedhojë, koeficienti 
Gini për komponentin e shpenzimeve “k” mund të përllogaritet nëpërmjet 
formulës së mëposhtme:

Gjithashtu, koeficienti Gini, për totalin e shpenzimeve, mund të llogaritet edhe 
nëpërmjet formulës së mëposhtme, duke shfrytëzuar shpërndarjet kumulative 
dhe mesataret e komponentëve të shpenzimeve:

Përveç dekompozimit të koeficientit Gini, në këtë artikull, janë përllogaritur 
edhe komponentët e buxhetit të dekompozuar. Duke shumëzuar dhe pjesëtuar 
të dy anët e ekuacionit me cov(xk, Fk) dhe mk ekuacioni (3) transformohet si 
më poshtë:

 
Ku, Rk komponenti i parë i koeficientit Gini shpreh korrelacionin mes shpenzimeve 
për kategorinë e k-së dhe shpenzimeve totale. Gk është koeficienti Gini për 
secilin prej komponentëve të shpenzimeve siç është përshkruar më lart dhe 
Sk është kontributi në shpenzime i komponentit të k-të. Ck paraqet produktin 
e elementeve të dekompozuara për komponentin e k-së. Çdo ndryshim në 
variablat Rk, Gk, dhe Sk do të reflektohet në ndryshimin e Ck. Sa më e madhe të 
jetë vlera e njërit prej këtyre komponentëve aq më shumë rritet Gk aq më shumë 
rritet pabarazia në shpenzime duke qenë se G . 

Gjithashtu, në këtë artikull llogariten dhe dy matës të efekteve relative të 
pabarazisë: Pabarazia relative e shpenzimeve, e cila llogaritet si raporti midis 

1 Për një listë më të detajuar të mallrave dhe shërbimeve që përfshihen në secilën kategori 
referohuni tabelës 2 në shtojcë.

(2)

(3)

(4)



Revista Ekonomike 6M 1 - 2017

Banka e Shqipërisë 7

proporcionit të pabarazisë ndaj totalit të shpenzimeve që i atribuohen secilës 
kategori (Ik = Ck/G) me kontributin e shpenzimeve për komponentin e k-së (Sk, 
shih formulën 4) dhe efektet marxhinale relative, të cilat llogariten si diferencë 
e dy elementeve të mësipërme.

Së fundi, për secilën kategori, matet edhe elasticiteti për të përcaktuar nëse 
këto të mira dhe shërbime perceptohen dhe konsumohen si mallra luksi, të 
domosdoshme apo inferiore (formula 5):

E cila merr tre vlera: nëse e >1, atëherë produkti konsumohet si mall luksi, nëse 
0<e<1 produkti konsumohet si mall i domosdoshëm dhe nëse e<0 produkti 
konsumohet si mall inferior. Duke përdorur elasticitetet e komponentëve të 
konsumit, janë skicuar dhe kurbat e Engels-it për secilin prej komponentëve.

 
TË DHËNAT

Të dhënat e përdorura për analizën janë marrë nga Anketa e Matjes së 
Nivelit të Jetesës (LSMS) për vitin 2012. LSMS-ja është një anketë e 
zhvilluar nga INSTAT-i me  frekuencë 4-vjeçare dhe një kampion prej 6672 
familjesh, të cilat japin informacion mbi një sërë çështjesh përfshirë dhe të 
dhëna mbi shpenzimet e familjeve për kategori të ndryshme të produkteve 
dhe shërbimeve. Edhe pse të dhënat i përkasin vitit 2012, ato sërish janë të 
përshtatshme për analizë duke qenë se: 1) teoritë e konsumit sugjerojnë se 
individi e zbut konsumin e tij përgjatë jetës e veçanërisht në kushte ekonomiko-
sociale të pandryshuara, konsumi nuk ka prirjen të ndryshojë drastikisht2 
dhe 2) analiza nuk shqyrton vlerat absolute të shpenzimeve, por mesataret 
dhe shpërndarjet kumulative të popullatës. Gjithsesi, kjo analizë do të ishte 
interesante për t’u përsëritur dhe krahasuar me rezultatet aktuale të LSMS-së 
së fundit. 

Ndonëse shumë komponentë të konsumit maten duke përdorur shpenzimet e 
ekonomive familjare, ka dallime të rëndësishme midis dy koncepteve. Së pari, 
shpenzimet përjashtojnë konsumin që nuk bazohet mbi transaksionet e tregut. 
Duke pasur parasysh rëndësinë e prodhimit shtëpiak në vendet në zhvillim, 
ky mund të jetë një dallim i rëndësishëm. Së dyti, shpenzimet i referohen 
blerjes së një malli apo shërbimi të caktuar. Megjithatë, malli ose shërbimi nuk 
mund të konsumohen menjëherë ose mund të ketë përfitime të përhershme. 
Në analizën e këtij artikulli, do të diskutohet mbi pabarazinë në shpenzime si 
një përafrim i konsumit, duke qenë se baza e të dhënave nuk lejon akses në 
konsumin real të familjeve. 

Të dhënat mbi shpenzimet e ushqimit brenda dhe jashtë shtëpisë mblidhen në 
dy periudha prej 14 ditësh në formën e një ditari shpenzimesh për të gjitha 
familjet. Këto shpenzime janë përfaqësuese të konsumit mesatar mujor të një 
2 Bazuar në implikimet e teorisë së ciklit të jetës së Modigliani, Brumber (1964) dhe Friedman.

(5)

familjeje dhe për këtë arsye janë shumëzuar me ‘26’ për të dhënë vlerën e 
konsumit vjetor të ushqimit. Pyetjet e tjera rreth shpenzimeve grupohen në anketë 
në tre kategori të mëdha: me frekuencë 1-mujore, 6-mujore dhe 12-mujore, me 
informacion mbi një sërë produktesh, të cilat për analizën janë grupuar sipas 
komponentëve të shpenzimeve dhe janë shumëzuar respektivisht me 12, 2 
dhe 1 për  të dhënë vlerat përkatëse vjetore të konsumit. Konsumi total vjetor 
është përllogaritur si shuma totale e shpenzimeve në të gjitha kategoritë3. Si 
shpenzimet rreth sigurimit dhe pensionit vullnetar, ashtu edhe shpenzimet për 
taksa, nuk janë përfshirë në analizë.

Një kufizim që rrjedh nga të dhënat është se sa më shumë raportohet “zero” 
shpenzime konsumi nga ana e familjeve për një mall ose shërbim aq më i lartë 
do të jetë koeficienti Gini, pra një mosraportim me dashje nga ana e familjeve 
do të sillte një rritje artificiale në vlerën e koeficientit. Për të marrë vlera sa më 
të sakta dhe të paanshme nga kampioni, janë përjashtuar familjet; të cilat nuk 
i janë përgjigjur asnjërës prej pyetjeve rreth shpenzimeve; ato të cilat i janë 
përgjigjur pyetjeve rreth ushqimit, por asnjërës nga pyetjet rreth shpenzimeve 
1, 6 dhe 12-mujore dhe familjet të cilat nuk u janë përgjigjur pyetjeve rreth 
shpenzimeve 1-mujore, produktet e të cilave janë të domosdoshme për familjen. 
Për më tepër, këto përjashtime janë bërë për të shmangur një vlerë artificiale 
të shpenzimeve totale të familjes. Pas hedhjes poshtë të këtyre observimeve 
kampioni për analizë rezultoi të jetë një total prej 4987 familjesh, të cilat janë 
të mjaftueshme për të siguruar rezultate të rëndësishme. 

Në anën tjetër, LSMS-ja 2012 nuk ofron të dhëna mbi konsumin total të 
vetëdeklaruar të familjeve, e cila mund të shërbejë si një pyetje kontrolli 
mbi rezultatin mbas llogaritjeve dhe të dhëna mbi shpenzimet për strehim të 
familjeve, të cilat do të ishin shumë të rëndësishme për t’u përfshirë në analizë 
si komponent i shpenzimeve. 

REZULTATET

Në tabelën 1 paraqiten rezultatet e plota të analizës. Kolona e parë (Ck) 
është llogaritur duke përdorur kolonën e dytë (Rk), të tretë (Gk) dhe të katërt 
(Sk). Kolona e pestë (Ik), e gjashtë (Ik/Sk) dhe e shtatë (Ik-Sk) paraqesin efektet 
relative nga dekompozimi. Kolona e fundit paraqet elasticitetin sipas secilës 
kategori shpenzimesh.

Së pari, koeficienti Gini për shpenzimet totale është i barabartë me 0,371, 
i cili është më i ulët se koeficienti i pabarazisë së të ardhurave 0,403 
i llogaritur nga e njëjta bazë të dhënash. Pavarësisht se pabarazia është 
më e madhe në të ardhura, kjo gjë nuk reflektohet në të njëjtën masë në 
shpenzimet e familjeve e në këtë kuptim, familjet, pavarësisht të ardhurave, 
mund të shpenzojnë në të njëjtën masë për produkte të caktuara. 

3 Si shpenzimeve janë konsideruar edhe blerjet të cilat janë bërë por pagesa është kryer e 
pjesshme ose do të kryhet në një periudhë të mëvonshme (kryesisht në kategorinë e ushqimeve).

Ndërkohë, duke vëzhguar kolonën e tretë paraqiten vlera të larta të Gini-t të 
komponentit. Sa më e ulët vlera aq më shumë ka të ngjarë që shpenzimet të 
jenë të shpërndara në mënyrë të barabartë relativisht me shpenzimet e tjera 
dhe sa më e lartë vlera, aq më pak ka të ngjarë që shpenzimet të jenë të 
shpërndara në mënyrë të barabartë relativisht me shpenzimet e tjera. Argëtimi, 
mobiliet dhe pajisjet shtëpiake kanë një vlerë të Gini-t pothuajse 1, që do të 
thotë se probabiliteti që shpenzimet në këto kategori të jenë të shpërndara në 
mënyrë të barabartë është mjaft i ulët. Koeficientin më të ulët e ka kategoria 
“karburant, energji, ujë”, ndjekur nga mirëmbajtja dhe operimi dhe më pas 
nga ushqimi, të cilat në përgjithësi janë shpenzime të nevojshme për familjet.

Ndërkohë, siç duket në kolonën 1, janë komponentët që kanë një Gini më të 
ulët ato që kanë kontribuar më së shumti në llogaritjen e vlerës totale të Gini-t, 
përkundrejt komponentëve me një Gini të lartë, që nënkupton një ulje artificiale 
të Gini-t të totalit. Ushqimi; mirëmbajtja dhe operimi; dhe karburanti, energjia, 
uji kanë koeficientin më të ulët dhe njëkohësisht janë dhe kontribuesit kryesorë 
në vlerën e pabarazisë totale (shih kolonën 5, Ik).  Ndërkohë, mobiliet dhe 
pajisjet; transporti dhe argëtimi kanë Gini-n e komponentit më të lartë, por 
edhe kontributin më të ulët në pabarazinë totale. 

Në të vërtetë, pjesa më e madhe e shpenzimeve totale përbëhet nga 
shpenzimet për ushqim, karburant, ujë, energji, si dhe mirëmbajtje dhe 
operim, të cilat  përbëjnë dhe 76% të shpenzimeve totale të familjeve. 
Ndërkohë në anën tjetër, komponentët e tjerë zënë një peshë të vogël të 
shpenzimeve të familjeve, për shembull argëtimi përbën vetëm 3% të totalit të 
shpenzimeve të një familjeje duke sugjeruar se shpenzimet e domosdoshme 
(dhe si të tilla pasqyrohen edhe në kolonën e fundit të elasticiteteve) përbëjnë 
pjesën dërmuese të shpenzimeve të familjeve dhe kjo shpjegon dhe vlerat e 
llogaritura të Gini-t dhe të kontributeve përkatëse. 

Pra, në këtë kontekst, pavarësisht vlerës së ulët të Gini-t të totalit, koeficienti 
Gini për komponentët e shpenzimeve nuk duhet anashkaluar pasi është një 
shpjegues më i mirë i pabarazisë sesa koeficienti total. 

Tabela 1. Rezultatet: Dekompozimi i koeficientit Gini (LSMS 2012)

Komponenti i 
shpenzimeve

Kontributi 
në totalin e 
pabarazisë                      

(Ck)

Korrelacioni 
me shkallën                           

e shpenzimeve 
totale                                     

(Rk)

Gini i 
komponentit                

(Gk)

 Kontributi i 
shpenzimeve              

(Sk)

Kontributi i 
pabarazisë 

në shpenzime                        
(Ik)

Pabarazia 
relative e 

shpenzimeve                    
(Ik/Sk)

Efektet 
relative 

marxhinale                  
(Ik-Sk)

Elasticiteti 
(Rk*Gk)/G

Ushqimi 0.090 0.636 0.484 0.292 0.243 0.832 -0.049 0.830
Transporti 0.012 0.449 0.888 0.030 0.032 1.067 0.002 1.074
Argëtimi 0.027 0.788 0.906 0.038 0.072 1.894 0.034 1.924
Alkooli dhe Duhani 0.033 0.555 0.799 0.074 0.089 1.203 0.015 1.195
Mirëmbajtja dhe operimi 0.083 0.756 0.477 0.230 0.224 0.974 -0.006 0.972
Veshja dhe shërbimet 0.019 0.611 0.596 0.054 0.051 0.944 -0.003 0.982
Mobiljet dhe pajisjet 0.011 0.670 0.923 0.017 0.030 1.765 0.013 1.667
Karburanti, Energjia, Uji 0.083 0.742 0.469 0.238 0.224 0.941 -0.014 0.938
Shpenzime të tjera 0.013 0.536 0.818 0.029 0.035 1.207 0.006 1.182
Total 0.371 1.000 0.371 1.000 1.000 1.000 0.000  

Burimi: Llogaritjet e autorit.

Së dyti, duke analizuar elasticitetet në kolonën e fundit, mund të shohim se 
argëtimi i cili siç e përmendëm përbën vetëm 3% të shpenzimeve totale ka 
një koeficient elasticiteti ndjeshëm më të lartë se 1, duke treguar se ky mall 
konsiderohet një mall luksi. E njëjta gjë vlen dhe për mobiliet dhe pajisjet 
shtëpiake, transportin, alkoolin dhe duhanin. Duke u bazuar në këtë grupim 
të mallrave dhe shërbimeve, asnjë komponent nuk shfaq tendenca të mallrave 
inferiorë, pasi këto kategori janë mjaft të gjera dhe të shumëllojshme dhe efekti 
agregat mund të zbehë efektet për një ose dy mallra që perceptohen si të tilla.
Vlera e elasticitetit është e ndikuar ndjeshëm nga vlerat e korrelacionit me 
shkallën e shpenzimeve totale (Rk) dhe nga Gini i komponentit (Gk). Një 
korrelacion i lartë dhe një Gini i lartë rezulton që të mirat dhe shërbimet të 
shfaqin një elasticitet të lartë përkundrejt shpenzimeve. Veçanërisht ushqimi, 
argëtimi, mirëmbajtja dhe operimi, karburanti energjia dhe uji, janë relativisht 
joelastike, ndërkohë që argëtimi, mobiliet dhe pajisjet shtëpiake janë relativisht 
elastike.

Më poshtë është paraqitur një skicë e kurbave të Engels-it për secilin 
komponent të shpenzimeve totale, duke u bazuar në vlerat e elasticiteteve. Për 
efekt krahasimi, të gjitha kurbat janë ndërtuar në të njëjtin grafik. Këto kurba 
paraqesin lidhjen midis të ardhurave dhe shpenzimeve dhe kanë pjerrësi 
pozitive. Matja e elasticitetit shmang nevojën për përfshirjen e të dhënave mbi 
të ardhurat e familjeve në analizë. 
 
                Grafiku 1. Kurbat e Engels-it sipas komponentit të shpenzimeve 

                                                                                  Burimi: Llogaritjet e autorit.

Kurbat e Engels-it për mallrat e luksit (E>1) fillojnë në boshtin horizontal, që 
nënkupton se deri në një nivel të caktuar të të ardhurave të familjes këto mallra 
nuk konsumohen. Ndërsa për mallrat e domosdoshme (E<1), kurbat e Engel-sit 
fillojnë në boshtin vertikal, që nënkupton se edhe kur të ardhurat janë zero këto 
mallra konsumohen nga familjet në sasi pozitive dhe kurba 45o që përfaqëson 
E=1 fillon nga origjina. Pikëprerja nuk nënkupton domosdoshmërisht që këto 
kurba do të priten me vijën 45o në të njëjtën pikë, por është përdorur për të 
lehtësuar vizualizimin e tyre.

Së fundi, efektet relative marxhinale të paraqitura në kolonën (7) flasin për 
mundësinë se si një rritje në shpenzimet për një komponent të caktuar të 
shpenzimeve mund të sjellë një ulje të pabarazisë. Për këtë Ik>Sk, pra koeficienti 
i paraqitur në tabelë, duhet të ketë një vlerë negative. Një vlerë pozitive e 
koeficientit nënkupton se një rritje e shpenzimeve për këtë komponent do të 
sjellë një rritje të pabarazisë. Në rastin tonë, një rritje në shpenzimet për 
ushqim; mirëmbajtje, operim; veshje dhe shërbime; dhe karburant, energji 
dhe ujë do të sjellë ulje të pabarazisë. Një rritje në shpenzime për këto 
kategori mund të vijë nga ulja e taksave për produktet dhe shërbimet kryesore 
ose nga politika të tjera lehtësuese ose nxitëse. Gjithashtu, taksimi ose politika 
shtrënguese për komponentët e tjerë, të cilët kanë një vlerë pozitive të efekteve 
relative marxhinale do të sjellë të njëjtin rezultat, pra një ulje të pabarazisë në 
shpenzime.

KONKLUZIONE

Artikulli gjen një koeficient Gini për të ardhurat prej 0,403% dhe një koeficient 
Gini për shpenzimet prej 0,371%, dy vlera të cilat sugjerojnë se sjellja e 
shpenzimeve është e ndikuar nga të ardhurat, por pabarazia në shpërndarjen 
e shpenzimeve është më e ulët se ajo në shpërndarjen e të ardhurave. 
Megjithatë, pabarazia thellohet duke llogaritur vlera të dekompozuara 
të koeficientit për komponentët e shpenzimeve totale. Në Shqipëri, 78% 
e shpenzimeve totale i referohen shpenzimeve në bazë të familjeve, gjë e 
cila ndikon në uljen artificialisht të vlerës së Gini-t. Komponentët e veçantë 
të shpenzimeve si argëtimi, transporti, mobiliet dhe pajisjet përbëjnë një 
pjesë shumë të vogël të shpenzimeve mesatare të familjeve e për rrjedhojë 
kanë një probabilitet pothuajse 1 për të qenë të shpërndara në mënyrë të 
pabarabartë në popullatë. Në këtë kontekst, dekompozimi i koeficientit sipas 
kategorive të caktuara të të mirave dhe shërbimeve jep më tepër informacion 
për pabarazinë, fuqinë blerëse dhe konsumin.

Në të vërtetë, vetëm mallrat dhe shërbimet primare shpenzohen si mallra të 
domosdoshme dhe çdo shpenzim tjetër përfshirë argëtimin, transportin, veshjet 
etj., konsiderohen shpenzime luksi në popullatë dhe kontributi për to është i 
ulët në një numër të madh familjesh. Duke qenë se kjo analizë nuk merr në 
konsideratë të ardhurat, çmimet apo karakteristikat e familjeve, nuk është e 
mundur të jepet një shpjegim për ekuilibrat e optimizimit të shpenzimeve të 
familjeve.

Këto gjetje sugjerojnë për heterogjenitet në të ardhurat dhe shpenzimet e 
familjeve dhe për impaktin e rëndësishëm që mund të kenë politikat e 
qëndrueshme dhe lehtësuese gjë e cila duhet të merret në konsideratë në 
analizën dhe vendimmarrjen e politikës monetare dhe stabilitetit financiar në 
terma afatgjatë. Në vende në zhvillim si Shqipëria, ku shpenzimet janë të 
orientuara drejt produkteve dhe shërbimeve të domosdoshme, luhatjet e tregut 
kanë një ndikim të madh në shpenzime, mirëqenie, si dhe në nivelin e borxhit 
të familjeve [Cirera, Masset (2010)].

Tabela 2. Mallrat dhe shërbimet pjesë e komponentit të shpenzimeve totale
Komponenti Mallrat dhe Shërbimet 

Ushqimi Ushqime brenda shtëpisë
Ushqime jashtë shtëpisë

Transporti
Transporti rrugor (autobus, furgon, taksi) ose hekurudhor
Transporti detar, ujor
Transporti ajror

Argëtimi

Zbavitje (kinema, teatër, opera, koncerte, cirk, aktivitete 
muzikore, sport)
Pushime brenda dhe jashtë vendit
Ekskursione 
Libra, Gazeta, Revista
Sport dhe pajisje për hobby

Alkooli dhe Duhani Alkooli dhe Duhani

Mirëmbajtja dhe Operimi

Telefoni fiks
Interneti 
Artikuj të kujdesit personal
Artikuj për pastrimin e shtëpisë 
Shërbime shtëpiake (kujdesi për fëmijët dhe të moshuarit, 
pastrimi etj.)
Pastrim kimik
Shërbime postare
Ushqim dhe shërbime për kafshët shtëpiake
Kurse jashtëshkollore

Veshja dhe Shërbimet

Veshje dhe këpucë për burra
Veshje dhe këpucë për fëmijë
Veshje dhe këpucë për gra
Aksesorë mode
Rrobaqepës
Metrazhe dhe sende për qepje/thurje
Shërbime bankare, noteriale etj.
Shërbime të kujdesit personal

Mobiljet dhe Pajisjet

Rinovime, riparime, mirëmbajtje e banesës
Mobiliet
Pajisje të vogla elektrike dhe joelektrike
Pajisje të mëdha elektrike dhe joelektrike
Enë kuzhine
Rroba për shtëpinë

Karburanti, Energjia, Uji
Karburante
Energji
Ujë

Shpenzime të tjera

Dhurata
Transferta jashtë familjes
Bamirësi
Humbje në kumar
Shpenzime për festa familjare
Shpenzime të tjera 1-mujore, 6-mujore, 12-mujore

BURIMET E PRODUKTIVITETIT TË PUNËS NË 
SHQIPËRI: EVIDENCË NGA TË DHËNAT E 
NDËRMARRJEVE, 2006-2015
Nga Elona Dushku dhe Ola Çami, Departamenti i Kërkimeve, Banka e Shqipërisë

ABSTRAKT

Ky material analizon burimet kryesore të produktivitetit të punës në Shqipëri 
bazuar në dekompozimin e normës së ndryshimit të produktivitetit total sipas: 
(i) efektit brendasektorial të ndërmarrjeve, (ii) efektit të ndryshimeve strukturore, 
dhe (iii) efektit interaktiv. Rezultatet sipas analizës shift-share zbatuar mbi të 
dhënat e Anketës Strukturore të Ndërmarrjeve në Shqipëri, gjatë periudhës 
2006-2015 tregojnë se burimi kryesor i rritjes së produktivitetit total të punës 
është rritja e produktivitetit të vetë sektorëve. Ndërsa rialokimi i faktorit punë 
dhe efekti interaktiv i ndryshimeve strukturore kanë luajtur një rol dytësor në 
rritjen e produktivitetit total të punës së ndërmarrjeve në Shqipëri. 

HYRJE

Literatura ekonomike e përcakton normën e rritjes së produktivitetit si një tregues 
të rëndësishëm të rritjes së mirëqenies ekonomike të një vendi. Rrjedhimisht, 
analizimi i burimeve kryesore të tij përbën interes të veçantë për ekonomistët 
për të kuptuar dhe shpjeguar dinamikat e ndryshimeve të treguesve të tjerë 
në ekonomi. Një produktivitet i ulët ose i lartë pasqyron në mënyrë indirekte 
ecurinë e agregatëve ekonomikë, veçanërisht reagimin e kërkesës agregate 
në ekonomi, (Maddison, 1987), rritjes ose uljes së prodhimit, investimeve e 
për rrjedhojë, dhe rritjes ekonomike (Ferber (1967), Dornbuch (2001) etj.).

Rritja e produktivitetit total mund të vijë si rrjedhojë e rritjes së produktivitetit 
brenda sektorëve në ekonomi, duke përjashtuar efektin punë (efekti 
brendasektorial), e zhvendosjes së punës nga sektorët më pak produktivë në 
ata më produktivë (efekti strukturor), ose nga një sintetizim i të dyjave (efekti 
interaktiv). 

Literatura i përkrah efektet si burime të rëndësishme të rritjes së produktivitetit 
total. Në njërën anë, ndryshimet strukturore mund të sjellin një rialokim eficient 
të punës, i cili do të rrisë prodhimin e për rrjedhojë, do të sjellë dhe rritjen 
agregate të ekonomisë (Maddison, 1987). Kjo rishpërndarje mund të nxitet 
nga individë që lëvizin në sektorë më produktivë në kërkim të pagës më të lartë, 
por mund të ndodhë edhe për shkak të ndryshimit të kërkesës për produkte në 
sektorë të ndryshëm. Në këtë kuptim, ndryshimet strukturore mund të sjellin dhe 
zhvendosje të punës drejt sektorëve më pak produktivë, gjë e cila do të shfaqë 
efektin e kundërt të rënies së produktivitetit sektorial dhe total. Kjo dukuri njihet 
ndryshe dhe si “structural burden” e Baumol (1967). Në anën tjetër, literatura 
mbështet teorinë se efekti brendasektorial ose rritja e produktivitetit brenda 



Revista Ekonomike 6M 1 - 2017

Banka e Shqipërisë 15

sektorit është një tregues më i saktë dhe i qëndrueshëm i produktivitetit agregat 
të punës dhe i rritjes ekonomike (Bartelsmann et al. (2004), Brown dhe Earle 
(2008), Van Biesebroeck(2005), etj.) dhe veçanërisht rritja në industri dhe 
shërbime (ILO(2013)). 

Në këtë kuptim, analizimi i ndryshimeve strukturore të faktorit punë dhe jopunë 
është me rëndësi për të kuptuar drejtimin e ndryshimit përgjatë ciklit të biznesit, 
si dhe për të parë masën dhe shenjën e kontributit në produktivitetin total. 
Veçanërisht, shkalla e rishpërndarjes dhe kontributi i saj janë me rëndësi për 
politikëbërësit. Në një periudhë recesioni, efekti i rishpërndarjes mund të sjellë 
rritje ekonomike në qoftë se njerëzit që humbin vendet e punës gjejnë vende 
të reja pune në sektorë më produktivë, por situata mund të përkeqësohet nëse 
ndodh e kundërta. I njëjti arsyetim përdoret edhe për periudhat e ekspansionit.
Bazuar në të dhënat e anketës strukturore të ndërmarrjeve, gjatë periudhës 
2006-2015, ky artikull ka për qëllim të paraqesë një tablo të produktivitetit 
agregat në Shqipëri, bazuar në analizën shift-share prezantuar nga EC, (2003), 
ku dekompozimi i ndryshimit agregat të produktivitetit të punës rezulton nga 
ndryshimet brendasektoriale, ndryshimet strukturore dhe ndryshimet interaktive. 
Rezultatet e analizës tregojnë se gjatë periudhës 2006-2015, norma e rritjes 
së produktivitetit në Shqipëri ka qenë pozitive, ardhur kryesisht nga prirja rritëse 
e produktivitetit të vetë sektorëve, dhe më pak si pasojë e lëvizjes së faktorit 
punë nga sektorët më pak produktivë drejt atyre më produktivë. Duke qenë se 
periudha e marrë në konsideratë përfshin edhe një periudhë të ngadalësimit 
të aktivitetit ekonomik, vlerësimet tregojnë se përgjatë këtyre viteve rritja e 
produktivitetit total është frenuar. Ky efekt është ndjerë veçanërisht në sektorët 
e ndërtimit, industrisë përpunuese dhe transportit e komunikacionit pas vitit 
2010. Ndërkohë, nga analiza mund të vihet re se, duke filluar nga ky vit, 
sektorët e industrisë nxjerrëse, tregtisë dhe shërbimeve të tjera kanë pasur një 
rritje të ndjeshme të normës së rritjes së produktivitetit të sektorit, gjë e cila ka 
kontribuar dhe në rritjen e produktivitetit total të ekonomisë. 

Artikulli është i organizuar si vijon: Seksioni i parë prezanton të dhënat e 
shqyrtuara në analizë e më pas jep informacion mbi ndryshimet sektoriale në 
punësim, prodhim dhe produktivitet përgjatë periudhës 2006-2015. Seksioni 
i dytë paraqet një përshkrim të shkurtër të metodologjisë së dekompozimit të 
produktivitetit bazuar në analizën e shift-share, si dhe rezultatet ose burimet e 
ndryshimeve të produktivitetit të punës për periudhën në shqyrtim. Njëkohësisht 
është analizuar ndryshimi në produktivitetin agregat për periudhën duke 
gërshetuar luhatjet e ciklit të biznesit me zhvendosjet në trendet e produktivitetit 
për sektorët e ekonomisë. Seksioni i fundit përmbledh konkluzionet.

TË DHËNAT

Për të vlerësuar kontribuuesit kryesorë të produktivitetit total të punës kemi 
përdorur të dhënat e marra nga Anketa Strukturore e Ndërmarrjeve në Shqipëri, 
(INSTAT) për vitet 2006-2015. Këto të dhëna përbëjnë një burim më të mirë 
informacioni sesa të dhënat agregate, pasi japin informacion më të detajuar 
dhe më të plotë për sektorë të disagreguar të ekonomisë. Statistikat përfshijnë 

informacion ekonomik mbi ndërmarrjet aktive1 në Shqipëri, duke përjashtuar 
institucionet financiare bankare dhe jobankare, si dhe ndërmarrjet e përfshira 
në sektorin e bujqësisë, agrikulturës dhe peshkimit. 

Nga një vështrim përshkrues i të dhënave (Tabela 5, Shtojca 1), prodhuesit 
e shërbimeve përfaqësojnë grupin mbizotërues të tregut në Shqipëri për sa 
i përket numrit të ndërmarrjeve dhe individëve të punësuar. Mesatarisht, 
85% e ndërmarrjeve dhe 58% e të punësuarve janë mobilizuar në këtë treg, 
ndërsa pjesa e mbetur në tregun e prodhimit të të mirave. Kurse në terma 
të prodhimit, konsumit të ndërmjetëm dhe vlerës së shtuar, prodhuesit e të 
mirave kontribuojnë mesatarisht rreth 47-58% të totalit përkundrejt prodhuesve 
të shërbimeve, që tregon edhe për një produktivitet më të lartë të këtij sektori 
përkundrejt atij të shërbimeve. 

Në nivel sektori (tabelat 5, 6 dhe 7, Shtojca 1) të dhënat tregojnë që 
mesatarisht, sektori i tregtisë dhe sektori i industrisë përpunuese punësojnë 
mesatarisht 26% dhe 22% të totalit të të punësuarve (Tabela 5, Shtojca 1). 
Ndërsa në terma të prodhimit, industria përpunuese dhe ndërtimi prodhojnë 
mesatarisht 21 dhe 22% të totalit të prodhimit, ndërkohë që vërehet një rënie 
e theksuar e prodhimit të sektorit të ndërtimit dhe rritje e prodhimit të sektorit të 
industrisë nxjerrëse (Tabela 6, Shtojca 1). Kurse prodhimi në sektorët e tjerë ka 
ruajtur një trajektore pothuajse të njëjtë në vite me luhatje të vogla. 

Të dhënat tregojnë që në terma të produktivitetit, (Tabela 7, Shtojca 1) llogaritur 
si raport i prodhimit ndaj numrit të të punësuarve, sektorët më produktivë në 
2006-ën kanë qenë sektori i transportit dhe ai i ndërtimit, ndërkohë në 2015-
ën industria nxjerrëse dhe ndërtimi. Tregu i të mirave në tërësi ka produktivitet 
më të lartë se mesatarja/totali, ndërkohë tregu i shërbimeve përfshirë sektorin 
e tregtisë dhe shërbimeve të tjera, pavarësisht potencialit rritës, vijojnë të kenë 
produktivitet më të ulët se mesatarja/totali. Për më tepër, vërejmë se produktiviteti 
i industrisë nxjerrëse është rritur ndjeshëm përgjatë gjithë periudhës dhe ka 
kontribuar edhe në rritjen e produktivitetit në terma të totalit. Kjo ka ardhur nga 
rritja e ndjeshme e prodhimit përkundrejt rritjes më të ulët të punësimit. Sektori 
i transportit dhe komunikacionit (ku përfshihet dhe akomodimi dhe shërbimi 
ushqimor) ka pësuar rënie të ndjeshme të produktivitetit. Kjo ka ardhur nga rënia 
e prodhimit mbas vitit 2010, por edhe prej rritjes së ndjeshme të punësimit 
në këtë sektor. Përveç sektorit të transportit (dhe pavarësisht luhatjeve), në total 
dhe për sektorët e tjerë prirja ka qenë rritëse. 

Për të parë ndryshimet strukturore të punësimit dhe të prodhimit gjatë viteve 
të marra në analizë, është llogaritur indeksi SCI (structural change indicator) 
bazuar në Havlik, (2013). Ky indeks paraqet në mënyrë agregate lëvizjet në 

1 Sipas NVW Rev.2, (Nomenklaturës së Veprimtarive Ekonomike) aktivitetet ekonomike të vrojtuara 
janë: Industri Nxjerrëse; Industri Përpunuese; Energji elektrike, uji dhe menaxhimi i mbetjeve; 
Ndërtim; Tregti; Akomodim dhe shërbimi ushqimor; Transport, informacioni dhe komunikacioni 
dhe Shërbime. Duke qenë se informacioni për sektorët Energji elektrike, uji dhe menaxhim i 
mbetjeve, Akomodimit dhe shërbimi ushqimor është marrë vetëm pas vitit 2010, për të bërë 
një krahasim të të dhënave para 2010, informacioni i marrë nga këta sektorë është bashkuar 
përkatësisht me informacionin e marrë nga Industritë përpunuese dhe Transporti. Në mënyrë 
të detajuar, aktivitetet që mbulohen nga anketa janë paraqitur në Shtojcën 1. 

raportin e punësimit ose prodhimit të secilit sektor të ekonomisë ndaj totalit të 
të punësuarve dhe prodhimit vit pas viti bazuar në formulën më poshtë:

Termi si, t është përqindja e punësimit (apo e prodhimit) e sektorit i ndaj totalit 
të punësuarve ose prodhimit, ndërsa operatori  paraqet ndryshimin në pikë 
përqindje të raportit të të punësuarve (ose prodhimit) nga viti në vit. Ky indeks 
merr vlerat nga 0 në 100, ku një vlerë e lartë e këtij indeksi nënkupton më 
shumë ndryshim të raportit të përqindjes së punësimit të sektorit ose zhvendosje 
të faktorit punë. Indekset e ndryshimeve strukturore të punësimit dhe të prodhimit 
janë paraqitur më poshtë (tabela 1,2).

Vlerat më të larta, indeksi SCI i punësimit për sektorin e shërbimeve të tjera, 
tregtisë, transportit dhe ndërtimit, i ka pasur në vitin 2010, i cili përkon me 
vitin mbas krizës së 2009-ës dhe me vitin e ndryshimit të metodologjisë së 
anketës. Ndërsa indeksi i SCI-së për punësimin merr vlerën më të lartë për 
sektorin e industrisë nxjerrëse dhe përpunuese, përkatësisht gjatë vitit 2007 
dhe 2012. Zhvillimet e treguesit strukturor të punësimit janë në linjë edhe me 
ciklin e biznesit të ekonomisë në Shqipëri, ku një rialokim i rëndësishëm i 
punësimit vihet re gjatë periudhave të boom-it ekonomik. Ndërsa një rialokim 
më i moderuar i punësimit vihet re gjatë periudhave me nivel më të ulët të rritjes 
ekonomike. 

Tendenca të ngjashme vërehen edhe për treguesin e ndryshimit strukturor 
të prodhimit. Kështu, indeksi ka marrë vlerën më të lartë të tij pikërisht 
gjatë periudhave me nivel më të lartë ekonomik, përkatësisht 2008, 
2010 dhe 2014. Ndërsa gjatë periudhave me nivel më të ulët ekonomik  
(përkatësisht viti 2009 dhe 2013) vlera e këtij indeksi është mbi vlerën 
minimale dhe poshtë vlerës së medianës për sektorin e shërbimeve, tregtisë 
dhe të ndërtimit, që tregon për një rialokim të ulët të prodhimit. Kurse për 
sektorët e transportit, industrisë nxjerrëse dhe industrisë përpunuese, indeksi 
i SCI-së është mbi ose në nivelin e medianës, që tregon për një rialokim të 
moderuar të prodhimit. 

(1)

Tabela 1. Treguesi i ndryshimeve strukturore të punësimit 
Shërbime 

të tjera Tregti Transport Industria 
nxjerrëse

Industria 
Përpunuese Ndërtim

2007 0.053 0.704 0.007 0.273 0.296 0.391
2008 0.221 0.268 0.043 0.063 0.696 0.537
2009 0.694 0.008 0.052 0.060 0.717 0.073
2010 2.840 0.769 3.122 0.017 0.052 0.742
2011 0.385 0.231 0.121 0.031 0.170 0.246
2012 1.205 0.315 0.261 0.091 0.808 0.480
2013 0.573 0.262 0.275 0.058 0.122 0.276
2014 1.039 0.635 0.301 0.050 0.003 0.116
2015 0.652 0.446 0.193 0.212 0.312 0.139
Mediana 0.652 0.315 0.193 0.060 0.296 0.276
Maksimumi 2.840 0.769 3.122 0.273 0.808 0.742
Minimumi 0.053 0.008 0.007 0.017 0.003 0.073

Burimi: INSTAT/Anketa Strukturore e Ndërmarrjeve 2006-2015/llogaritjet e autorëve.

Tabela 2. Indeksi i ndryshimeve strukturore të prodhimit 
Shërbime 

të tjera Tregti Transport Industria nxjerrëse Industria 
Përpunuese Ndërtim

2007 0.110 0.168 0.021 0.198 0.346 0.119
2008 0.290 0.341 0.763 0.998 1.477 0.804
2009 0.162 0.582 0.323 0.655 0.412 2.225
2010 0.575 0.410 1.306 1.566 0.394 4.359
2011 0.082 0.033 0.257 0.281 0.221 0.172
2012 0.654 0.596 0.058 0.335 0.615 1.600
2013 0.258 0.160 0.573 1.036 0.678 0.046
2014 0.673 0.762 0.821 0.185 0.216 0.827
2015 0.507 0.374 0.027 0.508 0.449 0.663
Mediana 0.290 0.374 0.323 0.508 0.412 0.804
Maksimumi 0.673 0.762 1.306 1.566 1.477 4.359
Minimumi 0.082 0.033 0.021 0.185 0.216 0.046

Burimi: INSTAT/Anketa Strukturore e Ndërmarrjeve 2006-2015/llogaritjet e autorëve.

Për të kuptuar më shumë mbi produktivitetin total të prodhuesve të të mirave 
dhe të shërbimeve, seksioni në vazhdim paraqet më shumë detaje mbi efektet 
kryesore që kanë ndikuar produktivitetin total dhe të sektorëve në veçanti gjatë 
periudhës 2006-2015.

DEKOMPOZIMI I PRODUKTIVITETIT TË TOTALIT TË PUNËS

Për të vlerësuar burimet kryesore të produktivitetit të punës në Shqipëri, 
artikulli është bazuar në analizën e shift-share, e cila dekompozon normën e 
ndryshimit të produktivitetit total (të totalit të të mirave dhe shërbimeve), në tre 
efekte kryesore: efekti brendasektorial, efekti strukturor dhe efekti interaktiv (i 
ndërveprimit). Kështu, bazuar në metodologjinë e EC-it (2003), dekompozimi 
i produktivitetit agregat të punës është paraqitur më poshtë. 

Kështu, për çdo sektor të ekonomisë, i në periudhën t, produktiviteti është  
shprehur si raport i prodhimit2 të secilit sektor ndaj totalit të të punësuarve 
(L). Përkatësisht, LPit dhe LPt përfaqësojnë produktivitetin e sektorit i dhe 

2 Prodhimi llogaritet si: Të ardhurat nga shitja e produkteve dhe shërbimeve (shitjet neto) të krijuara 
nga vetë ndërmarrja (±). Ndryshimet e gjendjes së produkteve të gatshme dhe në proces (±). 
Ndryshimet në gjendjen e mallrave dhe shërbimeve të blera për rishitje në të njëjtat kushte 
(-). Blerjet e mallrave dhe shërbimeve për rishitje në të njëjtat kushte (+). Prodhimi i aktiveve të 
qëndrueshme nga ndërmarrja për llogari të vet (+). Subvencionet.

produktivitetin total (agregat) të punës në periudhën t.

Një mënyrë tjetër e paraqitjes së produktivitetit total është nëpërmjet paraqitjes 
së tij si shumë e produktivitetit të secilit sektor, si më poshtë: 

Ku norma e rritjes së produktivitetit shprehet sipas formulës3: 

Termi i parë përfaqëson efektin brendasektorial, termi i dytë përfaqëson efektin 
strukturor dhe termi i tretë merr në konsideratë efektin interaktiv.

Efekti brendasektorial i ndryshimit të produktivitetit, mat kontributin e rritjes së 
produktivitetit individual të secilit sektor në nivelin total të produktivitetit, duke 
supozuar që nuk kemi ndryshime strukturore në ekonomi, pra duke supozuar 
që norma e punësimit në secilin sektor është e pandryshuar. Në këtë kuptim, 
një efekt pozitiv brendasektorial nënkupton se zhvillimet brenda sektorit (jo të 
lidhura me ndryshimet në punësim) kanë sjellë rritje të produktivitetit. 

Efekti strukturor mat ndryshimet në produktivitetin total që vijnë nga lëvizjet e 
faktorit punë nga sektorët më pak produktivë, drejt sektorëve me produktivitet 
më të lartë. Nëse ky efekt strukturor është pozitiv dhe rritet në kohë, sinjalizon 
një proces të shëndetshëm të ristrukturimit të ekonomisë, e cila ndikon gjithashtu 
edhe në rritjen e profesionalizmit të të punësuarve. Një rishpërndarje e orëve 
të punës drejt industrive me nivele më të larta të produktivitetit ndodh për shkak 
se firmat në këto industri mund të përballojnë pagesën e pagave më të larta 
dhe për këtë arsye, tërheqin punëtorë më të kualifikuar.

Efekti interaktiv (bashkëveprues, rishpërndarës) është një term mbetjeje, që jep 
informacion mbi elementin dinamik të ndryshimeve strukturore. Nëpërmjet këtij 
efekti mund të matet ndryshimi në produktivitetin total, që vjen nga ndryshimi 

3 Ekuacioni 5 rezulton duke marrë diferencën e ekuacionit 4, paraqitur si: 

 dhe duke e pjesëtuar atë me LPt-1. 

(2)

(3)

(4)

(5)

në produktivitet dhe në punësim njëherësh, si dhe efektin e rishpërndarjes së 
punës midis sektorëve me norma të ndryshme të produktivitetit. Efekti është 
pozitiv, nëse sektorët me rritje të produktivitetit mbi mesataren kanë rritur 
edhe punësimin; efekti është negativ, nëse sektorët të cilët kanë rritur punën 
kanë rritje nën mesatare të produktivitetit ose e kundërta. Në përgjithësi, 
efekti interaktiv reflekton "aftësinë e një vendi për të rishpërndarë burimet e 
tij drejt industrive me rritje të shpejtë të produktivitetit" (Fagerberg, 2000, f. 
402). Një efekt pozitiv interaktiv mbështet hipotezën strukturore që thekson: 
"një marrëdhënie pozitive mes ndryshimeve strukturore dhe rritjes ekonomike 
bazohet në supozimin se gjatë procesit të zhvillimit ekonomik, sektorët janë 
zhvilluar nga industri me kontribut të ulët në të lartë ndaj vlerës së shtuar për 
njësi të inputit të punës" (Peneder, 2003, f. 2).

Bazuar në metodologjinë e shpjeguar më sipër është parë se si ka ndryshuar 
produktiviteti total gjatë periudhës 2006-2015, (Grafik 1A, 1B). 

Gra�k1A: Dekompozimi i normës së ndryshimit total të produktivitetit të punës 
gjatë periudhës

Burimi: INSTAT/Anketa Strukturore e Ndërmarrjeve 2006-2015/llogaritjet e autorit. 

Gra�k1B. Dekompozimi i normës së rritjes së produktivitetit në Shqipëri 
për sektorët, 2006-2015

Burimi: INSTAT/Anketa Strukturore e Ndërmarrjeve 2006-2015/llogaritjet e autorit. 

Rezultatet tregojnë se kemi një rritje të produktivitetit total me afërsisht 15%, i 
cili i përgjigjet në masë të madhe rritjes së produktivitetit brenda industrive të 
veçanta (efekti brendasektorial). Kjo nënkupton se ndryshimet në produktivitetin 
e punës brenda sektorit janë shkaku kryesor i luhatjeve në totalin e produktivitetit 
të punës përkundrejt efektit të rialokimit të punës midis sektorëve. Efekti 
strukturor është pozitiv, që nënkupton se lëvizjet e forcës së punës kanë ndikuar 
pozitivisht në rritjen e produktivitetit. Ndërsa efekti interaktiv është negativ, pra 
në këtë rast sektorët më shumë produktivë nuk kanë tërhequr një numër më të 
madh punonjësish.

Nga grafiku më sipër mund të shohim se efekti total brendasektorial në të 
gjithë sektorët përjashtuar transportin, ka vlera pozitive e veçanërisht në 
industrinë nxjerrëse dhe tregti. Ajo që nuk e ka lejuar rritjen e produktivitetit 
në këto vlera ka qenë efekti strukturor, i cili ka shënuar vlera negative në 
tregun e të mirave. Në këtë kuptim, pavarësisht prirjes pozitive të vetë 
sektorëve për t’u zhvilluar, lëvizjet vullnetare të forcës punëtore drejt sektorëve 
më pak produktivë e kanë frenuar rritjen e produktivitetit në sektorët të cilët 
potencialisht mund të zhvilloheshin. Ndërkohë, tregu i shërbimeve totale ka 
pasur ndryshime strukturore pozitive të cilat kanë lejuar rritjen e produktivitetit. 
Kjo duket veçanërisht në sektorin e transportit dhe komunikacionit, ndryshimet 
strukturore të të cilit kanë lejuar rritjen e produktivitetit përkundrejt prirjes rënëse 
të produktivitetit brenda sektorit. Për këtë sektor, një efekt interaktiv negativ 
do të thotë se tkurrja e sektorit ka sjellë një rritje në produktivitet. Burimi i 
rritjes së produktivitetit total është zhvendosja e punësimit midis sektorëve më 
produktivë, përkundrejt rritjes së vlerës në sektorë të veçantë. Kjo implikon se 
edhe në qoftë se një sektor ka produktivitet të ulët, ai kontribuon në rritjen e 
produktivitetit total, duke i dhënë forcën punëtore sektorëve më produktivë 
[Uyarer, Volkan (2016)]. 

Në sektorët e ndërtimit, industrisë përpunuese dhe asaj nxjerrëse, efekti 
brendasektorial mban vlerë negative pavarësisht se efekti brendastrukturor 
është pozitiv dhe kjo sjell që produktiviteti total të rritet mos në potencialin e 
tij. Kjo nënkupton se rritja e produktivitetit të punës brenda sektorit nuk mund 
të kompensojë uljen e produktivitetit të punës që lind si pasojë e ndarjes 
joefikase të fuqisë punëtore.

Duke qenë se periudha që është marrë në konsideratë është shoqëruar me 
ndryshime metodologjike, si edhe përkon me një periudhë recesioni në Shqipëri, 
dekompozimin e produktivitetit e kemi analizuar gjatë periudhës 2006-2009 
dhe periudhës 2010-2015. Figura 2 paraqet në formë fotografike ndryshimet 
e produktivitetit total gjatë dy periudhave. Ky dekompozim në dy periudha flet 
më tepër për dinamikat e ndryshimit të produktivitetit dhe efektet e ndryshme, 
të cilat kanë kontribuar në ndryshimin e normës së produktivitetit në periudhën 
përkatëse. Siç mund ta shohim nga grafiku 2, periudhat 2006-2009 dhe 
2010-2015 paraqesin prirje të ndryshme të produktivitetit.



Revista Ekonomike6M 1 - 2017

22 Banka e Shqipërisë

Figura 2. Dekompozimi i normës së rritjes së produktivitetit në Shqipëri gjatë 
periudhave 2006-2009, 2010-2015

Burimi: INSTAT/Anketa Strukturore e Ndërmarrjeve 2006-2015/llogaritjet e autorit.

Evidencat tregojnë që periudha 2006-2009 është shoqëruar me rritje të 
produktivitetit total, e cila është udhëhequr nga rritja e produktivitetit brenda 
sektorit. Ndërsa, efekti strukturor dhe ai interaktiv kanë ndikuar negativisht. Vlera 
negative e efektit interaktiv tregon se efekti brendasektorial dhe ai strukturor 
nuk kanë ndjekur të njëjtën linjë, por kanë shfaqur tendenca kundërshtuese, 
të cilat kanë pasur efekt në rritjen e produktivitetit total. Ndërkohë, siç mund 
të shihet, përpara 2010-ës, produktiviteti i ekonomisë është rritur vetëm nga 
efekti brendasektorial.

Periudha 2010-2015 karakterizohet nga një rënie e produktivitetit total, i cili 
është udhëhequr nga ndryshimet strukturore dhe ndryshimet brendasektoriale. 
Kjo periudhë është shoqëruar me tkurrje të numrit të të punësuarve, si dhe 
zhvendosjes së tyre drejt sektorëve më pak produktivë, që ka ndikuar në 
norma negative rritjeje të produktivitetit. Termi interaktiv ka marrë edhe në këtë 
periudhë vlera negative. 

Për të pasur një tablo më të plotë të ndryshimeve të trajektores së produktivitetit 
total, ne i kemi parë këto ndryshime të projektuara edhe për sektorët në veçanti, 
paraqitur në tabelën më poshtë. 

Tabela 3. Burimet e produktivitetit total të punës sipas sektorëve
Periudha I Periudha II

2006-2009 2010-2015
Efekti 

brendasektorial
Efekti-

strukturor
Efekti 

interaktiv
Efekti 

brendasektorial
Efekti-

strukturor
Efekti 

interaktiv
I. Shërbime të tjera 0.97 0.58 0.03 -0.63 5.86 -0.32
II. Tregti 2.93 1.08 0.13 0.16 0.20 0.00
III. Transport 0.11 0.67 0.01 -4.31 -2.04 0.45
IV. Industri nxjerrëse 4.92 -1.36 -0.68 2.31 -2.71 -0.65
V. Industri Përpunuese 3.90 -2.18 -0.35 -3.50 -2.94 0.46
VI. Ndërtim 6.98 0.42 0.20 0.21 -6.45 -0.11
Total (I+II+III+IV+V+VI) 19.81 -0.78 -0.65 -5.76 -8.08 -0.16

Burimi: INSTAT/Anketa Strukturore e Ndërmarrjeve 2006-2015/llogaritjet e autorëve.

Në periudhën 2006-2009, duket se të gjithë sektorët në ekonomi kanë pasur 
një efekt pozitiv brendasektorial, veçanërisht ndërtimi, industria nxjerrëse dhe 
përpunuese, çka do të thotë se këta dy sektorë kanë pasur një potencial të 
lartë për zhvillim dhe rritje të produktivitetit. Në anën tjetër, industria ka pësuar 
një efekt strukturor dhe efekt interaktiv negativ që sugjeron se tkurrja e sektorit 
ka sjellë rritjen e produktivitetit. Ndërtimi ndërkohë ka pasur një efekt të vogël 
pozitiv strukturor që do të thotë se ky sektor në këtë periudhë ka pasur një rritje 
të produktivitetit dhe zgjerimin më të madh të efektit brenda sektorit. 

Periudha 2010-2015 shfaq tendenca të tjera të produktivitetit agregat, ku 
duket se ndërtimi dhe industria përpunuese nuk gjenden më në të njëjtat pozita 
si në periudhën e kaluar. Ndërkohë, siç e përmendëm, industria nxjerrëse vijon 
të jetë e rëndësishme. Gjithashtu, shohim se tregtia dhe sektori i shërbimeve të 
tjera kanë pësuar rritje të produktivitetit për periudhën. Përkundrazi, periudha e 
recesionit i ka dhënë mundësinë e rritjes dhe zgjerimit. Në bazë të literaturës, 
kjo sinjalizon dhe një potencial të rritur për zhvillim ekonomik në terma 
agregatë ILO(2013). 

KONKLUZIONE

Literatura ekonomike ka treguar që ndryshimet sektoriale dhe strukturore janë 
një burim i rëndësishëm i rritjes ekonomike dhe i përmirësimit të produktivitetit 
në tërësi (Maddison, 1987), prandaj analizimi i trajektores së produktivitetit 
dhe efekteve që e ndikojnë atë janë me rëndësi për të kuptuar performancën 
e sektorëve në Shqipëri. 

Për të dhënë një tablo më të plotë të produktivitetit dhe ndryshimit të tij në kohë, 
vlerësimet janë bazuar në analizën shift-share, ku dekompozimi i produktivitetit 
vjen nga efekti brendasektorial, efekti strukturor dhe efekti interaktiv. 

Analizimi i të dhënave tregon që produktiviteti agregat gjatë periudhës 
2006-2015 është rritur. Kontributi më i madh ka ardhur nga ndryshimet 
brendasektoriale dhe më pak nga ndryshimet strukturore. Ndërsa, efekti 
interaktiv ka qenë negativ, që tregon se efektet brendasektoriale dhe ato 
strukturore kanë qenë zëvendësuese të njëri-tjetrit, duke lëvizur në kah të kundërt. 
Parë në nivel sektorial për gjithë periudhën, vërejmë se industria nxjerrëse dhe 
tregtia kanë pasur efektin më të madh pozitiv brendasektorial. Ndërsa efekti 
strukturor është ndikuar nga ndryshimet pozitive në sektorin e transportit dhe 
ndryshimet negative të sektorit të ndërtimit dhe industrisë përpunuese. 

Duke qenë se periudha që kemi marrë në shqyrtim përkon si me ndryshimet 
metodologjike, ashtu edhe me një recesion ekonomik, kemi parë se si është 
luhatur produktiviteti total dhe ai sektorial në këtë periudhë. 

Dekompozimi i produktivitetit tregon që gjatë periudhës 2006-2009, 
produktiviteti agregati i punës është rritur, duke pasqyruar rritjen e produktivitetit 
në të gjithë sektorët e ekonomisë, kryesisht si rezultat i efektit brendasektorial. 

Janë pikërisht sektori i ndërtimit dhe i industrisë (nxjerrëse dhe përpunuese) që 
kanë kontribuar pozitivisht në rritjen e efektit brendasektorial. Ndërsa efekti 
strukturor ka qenë negativ dhe me kontribut më të ulët. 

Periudha 2010-2015 shoqërohet me rënie të produktivitetit total, ardhur nga 
efekti negativ strukturor, brendasektorial dhe ai interaktiv. Kështu vihet re një 
rënie e produktivitetit brenda sektorëve, që së bashku me lëvizjen e faktorit 
punë drejt sektorëve më pak produktivë kanë sjellë ulje të produktivitetit total 
pas vitit 2010. Ulja e produktivitetit është ndjerë veçanërisht në sektorin e 
ndërtimit dhe industrisë përpunuese, dy sektorë të cilët gëzonin rritjen më të 
lartë të produktivitetit përpara këtij viti. Pas vitit 2010 shohim se sektori i 
shërbimeve dhe tregtia kanë një potencial më të lartë për t’u rritur. 

Tabela 5. Norma e punësimit të sektorit ndaj totalit të të punësuarve 
2006 2007 2008 2009 2010 2011 2012 2013 2014 2015

Shërbime të tjera 17.2% 17.1% 16.5% 18.2% 11.6% 12.7% 16.1% 17.5% 20.0% 21.5%
Tregti 24.9% 26.3% 26.8% 26.8% 25.3% 24.9% 25.5% 26.0% 24.8% 25.7%
Transport 9.2% 9.2% 9.3% 9.5% 19.6% 19.9% 19.3% 18.7% 18.0% 17.5%
Industri nxjerrëse 9.9% 9.0% 8.8% 8.6% 8.6% 8.7% 8.4% 8.2% 8.1% 7.3%
Industri përpunuese 24.5% 25.1% 23.7% 22.3% 22.1% 21.8% 20.1% 19.8% 19.8% 19.1%
Ndërtim 14.4% 13.3% 14.8% 14.6% 12.7% 12.0% 10.6% 9.7% 9.4% 8.9%
Total 100.0% 100.0% 100.0% 100.0% 100.0% 100.0% 100.0% 100.0% 100.0% 100.0%

Burimi: INSTAT/Anketa Strukturore e Ndërmarrjeve 2006-2015/llogaritjet e autorit.

Tabela 6. Prodhimi i secilit sektor shprehur në raport ndaj totalit të prodhimit
2006 2007 2008 2009 2010 2011 2012 2013 2014 2015

Shërbime të tjera 9.6% 9.2% 8.2% 8.8% 6.9% 6.6% 9.1% 10.0% 12.1% 13.6%
Tregti 14.1% 14.5% 15.4% 13.9% 15.0% 15.1% 16.7% 16.3% 18.2% 17.3%
Transport 18.4% 18.5% 16.7% 15.9% 19.2% 18.6% 18.4% 17.1% 15.1% 15.1%
Industri nxjerrëse 10.4% 9.8% 13.0% 11.2% 15.9% 16.6% 17.4% 19.9% 20.3% 19.2%
Industri përpunuese 23.6% 24.3% 21.3% 20.4% 21.3% 21.7% 20.4% 18.9% 18.4% 17.4%
Ndërtim 24.0% 23.7% 25.4% 29.8% 21.8% 21.4% 18.0% 17.9% 15.9% 17.6%
Total 100.0% 100.0% 100.0% 100.0% 100.0% 100.0% 100.0% 100.0% 100.0% 100.0%

Burimi: INSTAT/Anketa Strukturore e Ndërmarrjeve 2006-2015/llogaritjet e autorit.

Tabela 7. Produktiviteti i secilit sektor, matur si raport i prodhimit ndaj të punësuarve të secilit sektor
2006 2007 2008 2009 2010 2011 2012 2013 2014 2015

Shërbime të tjera 1.30 1.32 1.40 1.38 1.70 1.51 1.74 1.62 1.69 1.61
Tregti 1.32 1.35 1.61 1.48 1.70 1.78 2.01 1.78 2.05 1.72
Transport 4.71 4.92 5.02 4.77 2.80 2.73 2.94 2.61 2.35 2.19
Industri nxjerrëse 2.48 2.67 4.16 3.72 5.28 5.55 6.36 6.89 7.04 6.69
Industri përpunuese 2.25 2.36 2.52 2.61 2.76 2.92 3.14 2.73 2.60 2.32
Ndërtim 3.91 4.35 4.82 5.81 4.94 5.24 5.23 5.23 4.74 5.02
Total 2.34 2.45 2.81 2.85 2.87 2.93 3.08 2.85 2.79 2.55

Burimi: INSTAT/Anketa Strukturore e Ndërmarrjeve 2006-2015/llogaritjet e autorit.

Tabela 8. Aktivitetet ekonomike të vrojtuara nga Anketa Strukturore e Ndërmarrjeve
NVE Rev 1.1 NVE Rev 2 Aktivitetet ekonomike të vrojtuara

A Bujqësi, gjueti dhe silvikulturë A Bujqësi, pyje dhe peshkim NA
B Peshkim
C Industri nxjerrëse B Industria nxjerrëse Industri nxjerrëse
D Industri përpunuese C Industria përpunuese Industri përpunuese

E Prodhimi dhe shpërndarja e energjisë 
elektrike, e gazit, e avullit dhe ujit të ftohtë D Energjia elektrike, furnizimi me gaz, avull dhe 

ajër i kondicionuar
Energji elektrike, ujë dhe menaxhim i 
mbetjeve

E Furnizimi me ujë, aktivitete të trajtimit dhe 
menaxhimit të mbeturinave, mbetjeve

F Ndërtim F Ndërtim Ndërtim

G
Tregti me shumicë dhe pakicë, riparimi i 
automobilave i motoçikletave, i sendeve 
personale dhe i pajisjeve shtëpiake 

G Tregti me shumicë dhe pakicë, riparimi i 
automobilave dhe motoçikletave Tregti

I Hotele dhe restorante I Akomodimi dhe aktivitetet e shërbimit të 
ushqimit Akomodim dhe shërbim ushqimor

H Transport, magazinim dhe komunikacion H Transport dhe magazinim Transport, informacion dhe 
komunikacion

J Informacioni dhe komunikacioni
J Ndërmjetësim monetar dhe financiar K Aktivitete financiare dhe të sigurimit NA

K
Pasuritë e patundshme, dhënia me qira, 
informatika, puna kërkimore shkencore, të 
tjera aktivitete profesionale

L Pasuritë e patundshme Shërbime të tjera

M Aktivitetet profesionale, shkencore dhe teknike
N Shërbime administrative dhe mbështetëse.

L Administrimi publik dhe mbrojtës; sigurimi 
social i detyrueshëm O Administrimi publik dhe i mbrojtjes; sigurimi 

social i detyrueshëm NA

M Arsimi P Arsimi Shërbime të tjera
N Shëndetësia dhe aktivitete të punës sociale Q Shëndetësia dhe aktivitete të punës sociale

O Aktivitete të tjera të shërbimi kolektiv, social 
dhe individual R Art, argëtim dhe zbavitje

S Aktivitete të tjera shërbimi Shërbime të tjera ( përjashtuar S94)
P Shërbime në shtëpi T Shërbime në shtëpi Shërbime të tjera
Q Aktivitetet e organizatave ndërkombëtare U Aktivitete të organizatave ndërkombëtare NA

Burimi: INSTAT.

A NDIKON KONKURRENCA, STABILITETIN E 
SEKTORIT BANKAR NË SHQIPËRI PAS KRIZËS 
FINANCIARE GLOBALE
Gerti Shijaku, Departamenti i Kërkimeve, Banka e Shqipërisë

ABSTRAKT

Ky artikull analizon lidhjen midis konkurrencës dhe stabilitetit bankar pas krizës 
financiare globale bazuar në Metodën e Përgjithshme të Momenteve me të 
dhëna tremujore për periudhën 2008-2015. Rezultatet empirike mbështesin 
fuqimisht pikëpamjen “konkurrencë-stabilitet" pas krizës financiare, e cila 
nënkupton se konkurrenca më e lartë përmirëson më tej stabilitetin bankar në 
rastin e sektorit bankar shqiptar. Rezultatet tregojnë më tej se përqendrimi më 
i madh gjithashtu ka një ndikim negativ në stabilitetin e bankave. Së fundi, 
është gjetur se lidhja midis tyre është lineare.

Kodet JEL: C26, E32, E43, G21, H63.

Fjalë kyçe: stabilitet bankar, konkurrencë, treguesi Boone, të dhëna panel, 
GMM.

1. HYRJE

Efekti i konkurrencës bankare në stabilitetin financiar brenda një vendi ka 
qenë një çështje e debatit aktiv në qarqet akademike dhe politike. Ky debat u 
intensifikua gjatë kohës së rënies të Lehman Brothers në Amerikë në vitin 2008 
dhe nevojës për shpëtimin e një numri bankash evropiane si pasojë, ku shumë 
prej tyre dështuan dhe të tjerë humbën rentabilitetin e tyre dhe kishin nevojë për 
kapitale shtesë [Beck, et al., ( 2013)]. Lidhur me këtë çështje ekziston një numër 
studimesh që përpiqen t’i përgjigjen pyetjes nëse konkurrenca bankare ndikon 
stabilitetin financiar. Megjithatë, rezultatet e tyre nuk janë bindëse, pasi ato 
varen më tepër nga faktorë që lidhen me të dhënat, periudhën dhe kampionin 
e analizuar [Kasman dhe Carvallo, (2014), Bushman, et al., (2016)].

Dy fakte të stilizuara motivojnë qëllimin e këtij studimi. Së pari, një nga çështjet 
kryesore lidhet me krijimin e bankave që janë shumë të mëdha për të dështuar. 
Më konkretisht, në rastin e sektorit bankar shqiptar, gjashtë bankat më të 
mëdha zotërojnë rreth 80% të tregut të aktiveve. Së dyti, në një nivel prej rreth 
16.2% për të gjithë tregun dhe 22.2% për bankat e mëdha, indeksi Herfindahl-
Hirschman (IHH) sugjeron që sektori bankar shqiptar ka një përqendrim të 
moderuar. Njëkohësisht, dëshmitë (Shih edhe Grafikun 1 në Shtojcën A) 
tregojnë se ekziston një lidhje relativisht e ngushtë midis shkallës së fuqisë së 
tregut dhe masës në të cilën bankat janë të ekspozuara ndaj brishtësisë më të 
madhe, e cila sugjeron që konkurrenca paraprin në kohë zhvillimet që lidhen 
me stabilitetin e bankave. 

Nga pikëpamja empirike, vetëm disa studime lidhen ngushtë me pyetjen që 
trajtojmë në rastin e Shqipërisë. Për shembull, studimi më i rëndësishëm është 
nga Dushku (2016)1, i cili analizon lidhjen midis konkurrencës (matur me 
indeksin Lerner) dhe pritjes për të marrë më tepër rrezik nga bankat (matur 
me treguesin e rezultatit-Z) për 15 banka që operojnë në sistemin bankar 
shqiptar gjatë periudhës 2004 - 2014. Në fakt, ndërkohë që rezultati-Z 
mund të interpretohet si numri i devijimeve standarde me të cilat një bankë i 
shmanget falimentimit, raporti i kredive me probleme përqendrohet vetëm në 
rrezikun e kredisë, duke lënë jashtë rreziqe të tjera me të cilat bankat mund 
të përballen potencialisht, të tilla si rreziku i likuiditetit, kapitalit dhe llojeve të 
tjera të rreziqeve, që lidhen me tregun në të cilin veprojnë bankat. Prandaj, 
asnjëri prej tyre nuk është një tregues alternativ i përkryer për të llogaritur 
brishtësinë aktuale të bankës ose probabilitetin e falimentimit, të cilët janë pa 
dyshim konceptet më të përdorura për të përcaktuar rrezikun e bankës [Fu, et 
al., (2014), Kick dhe Prieto (2015)]. Një shqetësim tjetër, siç shprehet Beck, 
et al., (2013), është se rezultati-Z dhe indeksi Lerner, përfshijnë të dy fitimin 
në numërues dhe çdo marrëdhënie pozitive midis tyre mund të jetë mekanike 
më shumë sesa ekonomike.

Nga ana tjetër, literatura ekzistuese mundëson një rishikim mjaft të plotë mbi 
lidhjen e konkurrencës dhe stabilitetit bankar. Gjithsesi, përtej këtyre rasteve 
një pyetje kërkon ende një përgjigje empirike, pasi nuk ka akoma dëshmi mbi 
natyrën e kësaj marrëdhënieje në rastin e një ekonomie të vogël të hapur në 
zhvillim, pra Shqipëria, dhe në veçanti pas krizës financiare globale (KFG). 
Prandaj, pyetja kryesore që shtrohet për diskutim në këtë material fokusohet 
në ndikimin e konkurrencës mbi stabilitetin e bankave pas KFG-së. Për këtë 
arsye, studimi bazohet tek një kampion me të dhëna tremujore për 16 banka 
që operojnë në sektorin financiar shqiptar gjatë periudhës 2008 - 2015. 

Metoda empirike për analizimin e hipotezës tonë ndjek një procedurë me 
pesë hapa. Së pari, ne kemi ndërtuar një tregues të ri të përbërë individual të 
stabilitetit të bankës siç shpjegohet nga Shijaku (2016). Ai përfshin të dhëna 
individuale në nivel bankar të mbledhura nga Banka e Shqipërisë, të cilat 
janë të grupuara në 5 kategori, të tilla si mjaftueshmëria e kapitalit, cilësia e 
aktiveve, përfitueshmëria, likuiditeti dhe ndjeshmëria ndaj rreziqeve të tregut. 
Prandaj, treguesi ynë supozohet se mat drejtpërdrejt nivelin e stabilitetit bankar. 
Kjo përqasje përbën përparësi edhe për faktin se ajo shmang çdo pengesë që 
lidhet me përdorimin e qasjes binare ndaj episodeve të krizave. Në njohuritë 
tona më të mira, asnjë studim i mëparshëm nuk ka përdorur një tregues të tillë 
të stabilitetit të bankës si tregues i varur për të analizuar në mënyrë empirike 
lidhjen e konkurrencës dhe stabilitetit bankar dhe ne besojmë se ky është një 
hap i rëndësishëm drejt një kuptimi më të mirë të këtij mekanizmi. Së dyti, ne 
vlerësojmë një tregues të ri të konkurrencës siç sugjerohet nga Boone (2008), 
dhe llogaritet në rastin e Shqipërisë nga Shijaku (2017). Më pas, modeli ynë i 
specifikuar vlerësohet bazuar në Metodën e Përgjithshme të Momentit (MPM). 
Përveç kësaj, ne thellojmë analizën tonë empirike, duke kontrolluar nëse lidhja 

1 Note (2006) zbaton metodologjinë Panzar-Rosse për të matur shkallën e konkurrencës në 
sistemin bankar shqiptar gjatë periudhës 1999-2006. Autori konstaton se bankat shqiptare 
operojnë në kushte të konkurrencës monopoliste. 

midis konkurrencës dhe stabilitetit në rastin e sektorit bankar shqiptar është 
jolineare. Së fundmi, ne përdorim edhe tregues të tjerë alternativë strukturorë 
dhe jostrukturorë të konkurrencës, të tillë si indeksi Lerner dhe indeksi Lerner i 
përshtatur për efikasitetin, indeksi i elasticitetit të fitimit dhe indeksi IHH.

Gjetjet empirike ofrojnë dëshmi të forta që mbështesin pikëpamjen 
“konkurrencë–stabilitet”, e cila nënkupton se ekziston një lidhje pozitive midis 
konkurrencës dhe stabilitetit bankar. Prandaj, një rritje e konkurrencës bankare 
përmirëson më tej stabilitetin në sektorin bankar në Shqipëri. Një sërë testesh 
që lidhen me kontrollin e fortësisë së rezultateve konfirmojnë gjetjet tona 
kryesore që mbështesin pikëpamjen se konkurrenca në sektorin bankar është, 
ndër të tjera, një faktor pozitiv për të nxitur më tej stabilitetin bankar. Rezultatet 
dëshmojnë se përqendrimi më i madh gjithashtu ka një ndikim negativ në 
stabilitetin e bankave. Në të kundërt, ne nuk gjejmë asnjë dëshmi të një 
marrëdhënieje jolineare midis konkurrencës dhe stabilitetit bankar. Së fundi, 
përsa i përket treguesve të tjerë, vihet re se kushtet makroekonomike janë 
relativisht të rëndësishme për stabilitetin bankar. Në mënyrë të ngjashme, 
stabiliteti i bankës është gjithashtu i kushtëzuar edhe nga përmirësimi i 
efikasitetit operacional dhe struktura e kapitalit të bankave. 

Materiali është strukturuar si më poshtë: seksioni 2 shpjegon metodologjinë 
lidhur me specifikimin e modelit dhe të të dhënave. Rezultatet paraqiten në 
seksionin 3. Materiali përmbledh përfundimet në seksionin 4.

2. QASJA METODOLOGJIKE

2.1. QASJA EMPIRIKE 

Specifikimi i modelit empirik u bazua në një shqyrtim të gjerë të studimeve 
të mëparshme, që kanë të bëjnë me momentet e vështira të bankave, në 
mënyrë të veçantë ato të ndërmarra nga Betz, et. al., (2014) dhe Black, et al. 
(2016), si dhe në veçanti në punimet e Shijaku (2016). Megjithatë, ky studim 
ndryshon prej tyre pasi thellon më tej analizën empirike, duke përfshirë edhe 
një tregues të konkurrencës në vend të madhësisë së tregut. Prandaj, modeli 
është specifikuar si më poshtë:

ku, CAELS është treguesi i stabilitetit të bankës i në kohën t, ku i = 1, ..., 

N dhe t = 1, ..., T, i shprehur si funksion i treguesve makroekonomikë që 
përbëhet nga dy tregues të agreguar që shpjegojnë rendimentin ekonomik 
[PBB] dhe efektet e përçimit të një rreziku sovran relativ më të lartë [RREZIKU]; 
treguesit specifikë të tregut përbëhen nga një tregues i rendimentit të sektorit 
bankar që shpjegon shkallën e konkurrencës (BOONE); dhe treguesve që 
lidhen specifikisht me veprimtarinë bankare, të tillë si efikasiteti operacional 
[EFIKASITETI] dhe leva financiare [LEVA] e bankave.  është konstante; 

(1)

është vektor i koeficientëve që dalin nga vlerësimi i modelit;  është norma e 
gabimit që supozohet të jetë me shpërndarje të njëjtë (identike) dhe i pavarur, 
me mesatare 0 dhe variancë .

Një problem potencial me Ekuacionin [1] lidhet më çështjen e endogjenitetit 
midis treguesve. Për këtë arsye, qasja empirike bazohet në metodën MPM 
siç është propozuar nga Arellano dhe Bond (1991) dhe Arellano dhe Bover 
(1995)2. Kjo qasje është gjithashtu e përshtatshme për të zgjidhur problemet 
e mundshme të endogjenitetit [Anderson dhe Hsiao (1981)].

Treguesit e instrumentit bazohen në informacionin e mëparshëm të treguesve 
shpjegues të përdorur. Numri i tyre është kufizuar deri në 4 vonesa kohore 
siç sugjerohet edhe nga Roodman (2006). Së pari, AR(1) dhe AR(2) janë 
testet e Arellano-Bond për autokorrelacionin e parë dhe të dytë të mbetjeve. 
Rezultatet e tyre duhet të jenë të tilla që të refuzojnë hipotezën zero që nuk ka 
korrelacion serial të rendit të parë dhe të mos hedhim poshtë hipotezën zero të 
korrelacionit serial të rendit të dytë të mbetjeve. Pastaj, testi Sargan dhe Hensen 
përdoret për kufizime mbi identifikimin bazuar në analogjinë e kampionit të 
kushteve të momentit të përshtatura në procesin e vlerësimit, duke përcaktuar 
kështu vlefshmërinë e treguesve të instrumentit (dmth. testet e mungesës së 
korrelacionit serial dhe konsistencës së treguesve të instrumenteve).

2.2. TË DHËNAT

Kampioni i këtij studimi përbëhet nga të dhëna me frekuencë tremujore të 
mbledhura nga Banka e Shqipërisë, të cilat lidhen specifikisht me bilancin 
kontabël të 16 bankave që operojnë në Shqipëri dhe ato që lidhen me 
industrinë bankare dhe zhvillimet makroekonomike. Përparësia e kampionit 
tonë lidhet me besueshmërinë e informacionit dhe faktin se ai mbulon të gjitha 
bankat që veprojnë në Shqipëri në dy dekadat e fundit. Analiza empirike 
përqendrohet në periudhën T4 2008 – T3 2015, pasi gjysma e dytë e vitit 
2008 shënon fillimin e përçimit të efekteve të KFG-së në ekonominë shqiptare. 
Gjithsej, kjo përfshin një panel të balancuar me 448 vëzhgime dhe 28 
periudha.
 
Treguesit janë përafruar si vijon. Treguesit specifikë që lidhen specifikisht me 
bankat, sektorin bankar dhe atë të stabilitetit të tyre vlerësohen individualisht 
për secilën bankë. CAELS-i përfaqëson kushtet e stabilitetit bankar të vlerësuar 
siç shpjegohet nga Shijaku (2016). Faktorët specifikë të lidhur me bankat 
dhe tregun bankar janë vlerësuar individualisht. EFIKASITETI është përafruar 
si raport i shpenzimeve bruto ndaj të ardhurave bruto. LEVA është ndërtuar 
si raport i kapitalit aksioner ndaj aktiveve totale. BOONE është një tregues 
jostrukturor i indeksit të konkurrencës siç shpjegohet nga Shijaku (2017). Së 
bashku me CAELS-in, ky tregues është shndërruar në një indeks, duke marrë 
si vit bazë performancën mesatare të vitit 2010. Treguesit makroekonomikë 

2 Han dhe Phillips (2010) sugjerojnë se MPM-ja është ndërtuar që të jetë në gjendje të arrijë 
identifikimin e pjesshëm të evolucionit stokastik dhe të jetë i fuqishëm ndaj komponentëve të 
mbetur jashtë modelit të specifikuar.

janë tregues të agreguar, që përfaqësojnë gjendjen e ekonomisë. PBB-
ja përfaqëson Prodhimin e Brendshëm Bruto. Ai është shndërruar në terma 
realë nëpërmjet deflatorit të Indeksit të Çmimeve të Konsumit (IÇK). RREZIKU 
përfaqëson diferencën midis normës 12-mujore të bonove të thesarit vendas 
dhe normës 12-mujore të bonove të thesarit gjerman. Ato janë shndërruar në 
terma realë, duke zbritur normën përkatëse të inflacionit vjetor të brendshëm 
dhe atij gjerman, të matur nga IÇK-ja shqiptare dhe ajo gjermane. Të gjitha 
të dhënat paraqesin vlerat në fund të periudhës. Ata janë shndërruar në 
logaritëm, përveç RREZIKU-t që hyn në modelin e specifikuar si diferencë e 
parë. Të dhënat për zhvillimin e këtij studimi bazohen në disa burime. Të 
dhënat mbi PBB–në dhe IÇK-në janë marrë nga Instituti Shqiptar i Statistikave 
(INSTAT). Të dhënat mbi normën e bonove të thesarit vendas janë marrë nga 
Ministria e Financave. Të dhënat mbi bonot e thesarit dhe IÇK-në gjermane 
janë marrë nga Bloomberg. Pjesa tjetër e të dhënave janë marrë nga Banka 
e Shqipërisë. 

Së fundi, përpara vlerësimit empirik, të gjitha të dhënat janë bërë pjesë e 
procedurës së testimit të rrënjës njësi për të kuptuar karakteristikat e tyre dhe 
gjithashtu për t'u siguruar që rendi i tyre i integrimit i plotëson kriteret bazë të 
qasjes empirike sipas metodës MPM. Kjo e fundit është një kusht paraprakisht 
i domosdoshëm për të marrë rezultate të qëndrueshme dhe të paanshme. 
Prandaj, qasja e testit të rrënjës së njësisë përfshin testet Dickey-Fuller i Zgjeruar 
(ADF) dhe Phillips-Perron (PP) Fisher Chi2. Arsyeja është e dyfishtë. Së pari, 
hipoteza zero e këtyre testeve supozon se treguesit janë stacionarë. Së dyti, 
ato përdoren kryesisht për kampion me të dhëna në panel të pabalancuar, siç 
është shembulli ynë. 

3. REZULTATET EMPIRIKE

3.1. REZULTATET KRYESORE

Ky seksion paraqet rezultatet kryesore të qasjes sonë empirike siç është 
specifikuar në Ekuacionin [1]. Së pari, ashtu siç tregohet në Tabelën 1 në 
shtojcë, rezultatet e testeve të rrënjës së njësisë sugjerojnë se EFIKASITETI 
dhe LEVA janë të integruara të rendit zero I(0). Kjo do të thotë se ata janë 
stacionarë. Prandaj, ata hyjnë në model në nivel. Ky grup treguesish përfshin 
LERNER, EFIKASITETI dhe LEVA. Variablat e tjerë, domethënë CAELS, 
PBB dhe RREZIKU janë gjetur të integruar në rendin e parë, I(1). Kjo do 
të thotë se ata paraqesin karakteristika jostacionare. Prandaj, ata hyjnë në 
model si ndryshim i rendit të parë, pasi në këtë mënyrë ato shndërrohen në 
gjendje stacionare3. Variablat e tjerë, domethënë CAELS, BOONE, PBB dhe 
RREZIKU janë gjetur të integruar në rendin e parë, I(1). Kjo do të thotë se ata 
paraqesin karakteristika jostacionare. Prandaj, ata hyjnë në model si ndryshim 

3 Këto rezultate janë të qëndrueshme, gjithashtu ndaj testeve të tjera të rrënjës së njësisë, përfshirë 
testin e statistikës-W të Im, Pesaran dhe Shin dhe testin Fisher. Rezultatet mund të jepen sipas 
kërkesës.

i rendit të parë, pasi në këtë mënyrë ato shndërrohen në gjendje stacionare4. 
Së dyti, siç raportohet në Tabelën 6 në shtojcë, ne vlerësojmë 2 regresione. 
Në çdo regres ne përdorim të njëjtin tregues të konkurrencës, por me disa 
ndryshime metodologjike. Në njërën anë, në kolonën [1] raportohen rezultatet 
e një lidhjeje lineare midis konkurrencës dhe stabilitetit. Në anën tjetër, kolona 
[2] paraqet rezultatet lidhur me një marrëdhënie të mundshme jolineare. Në 
të dyja rastet, modelet e specifikuara janë vlerësuar sipas qasjes MPM të 
shpjeguar më parë në seksionin 2.1. Vlerësimi empirik bazohet, gjithashtu, 
tek gabimet standarde dhe kovarianca (shkallët e lirisë të korrigjuara) sipas 
qasjes ‘White Cross-Section’. Siç vërehet, në pjesën e poshtme të tabelës, ne 
raportojmë rezultatet e testit diagnostik sipas qasjes MPM. Testet sugjerojnë që 
në rastin tonë kriteret për vlerësimin e metodës së përzgjedhjes plotësohen siç 
sugjerohet nga vlerat e probabilitetit testit AR(1) dhe AR(2). Përveç kësaj, testi 
Sargan dhe Hensen sugjeron se instrumentet e përdorura në këto specifikime 
janë të përshtatshme. Kjo do të thotë që modeli ynë është specifikuar si duhet 
dhe se analizat empirike janë të qëndrueshme dhe në përputhje me kriterin e 
vlerësimit sipas qasjes MPM.

Nga pikëpamja e koeficientëve të vlerësuar, rezultatet konfirmojnë se 
stabiliteti bankar reagon relativisht në përgjigje të treguesve të tjerë shpjegues 
sipas pritshmërive teorike5. Për shembull, koeficientët që lidhen me treguesit 
makroekonomikë janë gjetur se janë relativisht të rëndësishëm për stabilitetin 
bankar ashtu si në studimet e mëparshme. Koeficienti që lidhet me PBB-në është 
pozitiv në të dy ekuacionet, duke sugjeruar se përmirësimi i aktivitetit ekonomik 
rrit stabilitetin e bankës. Koeficienti i rrezikut sovran primar, i përfaqësuar nga 
RREZIKU, është gjithashtu i rëndësishëm statistikisht dhe ka shenjë negative në 
të dy ekuacionet. Gjithsesi, nisur nga madhësia e koeficientit të tij, rezultatet 
sugjerojnë se përçimi i efektit të rrezikut sovran primar përmes kanalit të interesit 
është relativisht i ulët. Së fundi, faktorët specifikë të bankës janë shpjegues të 
rëndësishëm të stabilitetit bankar siç raportohet në studimet e mëparshme. 
Koeficientët që lidhen me treguesit e EFIKASITETI-t dhe LEVA janë statistikisht të 
rëndësishëm. Madhësia e koeficientëve të tyre sugjeron se ekziston një efekt 
zëvendësues midis efektshmërisë operacionale dhe kapitalit përsa i përket 
stabilitetit të bankës. Ky është një konfirmim tjetër që stabiliteti i bankave rritet 
nëpërmjet përmirësimit të efikasitetit operacional dhe një strukture më të mirë 
të kapitalit.

4 Këto rezultate janë të qëndrueshme gjithashtu ndaj testeve të tjera të rrënjës së njësisë, përfshirë 
testin e statistikës-W të Im, Pesaran dhe Shin dhe testin Fisher. Rezultatet mund të jepen sipas 
kërkesës.

5 Duke qenë se instrumentimi i treguesve teknikisht është i vështirë në modelin Arellano-Bond, ne 
gjithashtu aplikojmë një metodë të zakonshme të katrorëve më të vegjël (OLS) në panel me 
efekte fikse ose të rastësishëm, duke përfshirë edhe treguesin e varur si një shpjegues shtesë 
me një vonesë kohore në krahun e djathtë. Metoda me efekte fikse, përfshin edhe disa faktorë 
të efekteve fikse që dallojnë për dy komponentë të rëndësishëm, domethënë bankat e vogla 
kundrejt bankave të mëdha dhe bankat në pronësi të huaj kundrejt atyre që zotërohen nga 
aksionerët vendas. Rezultatet dolën të jenë relativisht të ngjashme me gjetjet tona përmes qasjes 
së ndryshimit MPM, ndërsa gjetjet përmes qasjes me efekte fikse ishin më të qëndrueshme 
sesa ato që lidhen me qasjen me efekte të rastësishme. Rezultatet janë gjithashtu relativisht të 
ngjashme me rezultatet, kur CAELS është vlerësuar duke u bazuar tek mesatarja e thjeshtë në 
vend të qasjes së analizës së komponentit kryesor (PCA) të përdorur nga Shijaku (2016). 



Revista Ekonomike6M 1 - 2017

34 Banka e Shqipërisë

Tabela 2 përmbledh edhe efektin e konkurrencës nëpërmjet treguesit Boone, 
i cili siç cilësohet edhe nga Shijaku (2017), thekson efektin e një rritjeje 
të kostos marzhinale në rënien e aksioneve të tregut. Rezultatet tregojnë 
se koeficienti i treguesit Boone është dukshëm pozitiv, duke sugjeruar se 
konkurrenca përmirëson stabilitetin bankar, pasi për një nivel më të lartë të 
treguesit Boone nënkuptohet një shkallë më e lartë konkurrence. Në të njëjtën 
kohë, duke qenë se BOONE është i rëndësishëm statistikisht, atëherë mund të 
thuhet se ndryshimet në koston marzhinale kanë më shumë efekte mbi fitimet. 
Kjo nënkupton që madhësia e bankës në treg është funksion i rritjes së aftësisë 
konkurruese, si pasojë e përmirësimit të diferencës midis kostove dhe të 
ardhurave. Me fjalë të tjera, kjo do të thotë se rritja e konkurrencës në sektorin 
bankar rrit vlerën në treg të bankave, duke i inkurajuar ato të ulin ekspozimin 
e përgjithshëm ndaj rrezikut. Ky rezultat konfirmon kështu pikëpamjen e lidhjes 
stabilitet – konkurrencë në rastin e Shqipërisë. Prandaj, ashtu si në studimet e 
tjera nga Berger dhe Bouwman (2013), Fiordelisi dhe Mare (2014), Schaeck 
dhe Cihak (2014) mund të thuhet se rritja e konkurrencës në sektorin bankar 
sjell një përmirësim të ndjeshëm të stabilitetit bankar. Megjithatë, ky rezultat 
është i ndryshëm nga ato të Dushku (2016), duke konfirmuar se lidhja midis 
stabilitetit dhe konkurrencës bankare ka ndryshuar pas KFG-së.

Së fundi, duke u bazuar tek Jiménez, et al., (2013), Liu, et al., (2013), 
Fu, et al., (2014), Kasman dhe Kasman (2015), ne gjithashtu përdorim 
fuqinë në katror të treguesit të konkurrencës për të kuptuar nëse lidhja midis 
stabilitetit dhe konkurrencës është jolineare. Siç tregojnë rezultatet në Tabelën 
2, kolona [2], një konsideratë e rëndësishme është se nuk gjejmë dëshmi 
të marrëdhënieve jolineare midis konkurrencës dhe stabilitetit, duke hedhur 
poshtë kështu sugjerimin e Martinez-Miera dhe Reputto (2010) në rastin e 
sistemit bankar shqiptar. Ne nuk gjejmë dëshmi edhe në rastin kur kampioni 
ndahet midis bankave të vogla dhe atyre të mëdha siç raportohet në Tabelën 
2, kolonat [4] [6] në shtojcë.

3.2. KONTROLLI I FORTËSISË SË REZULTATEVE

Në këtë seksion, ne paraqesim një sërë analizash shtesë plotësuese, që 
lidhen me kontrollin e fortësisë së rezultateve në modelin tonë kryesor, siç 
është specifikuar në Ekuacionin (1). Në këtë analizë, përdorim pesë tregues 
të ndryshëm alternativë në lidhje me konkurrencën bankare, të cilët më 
pas përdoren gjithashtu si tregues shpjegues për të marrë rezultate më të 
fuqishme. Për shembull, kolona [3] në Tabelën 2 në shtojcë tregon ndikimin e 
konkurrencës, të matur sipas një përqasjeje alternative, e cila është relativisht 
me treguesin e mëparshëm Boone, por përfshin gjithashtu kapitalin aksioner 
në vlerësimin e modelit të funksionit të kostos totale, mbi stabilitetin e bankës 
[Shih edhe Ekuacioni (B.1 dhe B.2) në shtojcë]6. Rezultatet janë relativisht të 
ngjashme me ato të seksionit të mëparshëm, duke konfirmuar se shkalla më e 
madhe e konkurrencës bankare si pasojë e rritjes së efikasitetit operacional do 
të përmirësonte kushtet e stabilitetit bankar.

6  Shih gjithashtu Shijaku (2017) për një shpjegim më të hollësishëm mbi metodologjinë e matjes.

Në anën tjetër, si një test i fortësisë, ne përdorim gjithashtu indeksin Lerner 
[LERNER]7 dhe indeksin Lerner të përshtatur për eficiencën [LERNER*]8 si forma 
alternative për matjen e konkurrencës bankare, si dhe elasticitetin e fitimit 
[ELASTICITETFITIMI]9. Rezultatet raportohen respektivisht në kolonat [4], [5] dhe 
[6]. Këto rezultate tregojnë se LERNER dhe LERNER* janë të lidhur negativisht 
me CAELS. Ndikimi i tyre është gjithashtu i rëndësishëm. Siç përmendet edhe 
nga studimi i Dushkut (2016), meqenëse për nga mënyra metodologjike 
indeksi Lerner është në përpjesëtim të zhdrejtë me CAELS-in, duket se shenja 
negative që shoqëron të dy këta tregues të konkurrencës tregon se rritja e 
shkallës së fuqisë së tregut për të përcaktuar çmimin lidhet pozitivisht me rritjen 
e stabilitetit individual në sektorin bankar shqiptar. Në të kundërt, koeficienti i 
ELASTICITETFITIMI shfaq një shenjë pozitive, duke sugjeruar që elasticiteti më 
i ulët i fitimit do të rriste stabilitetin e bankës. Këto rezultate sigurojnë përsëri 
një dëshmi të fortë mbështetëse për pikëpamjen e lidhjes stabilitet-konkurrencë, 
duke konfirmuar si më parë se shkalla më e madhe e konkurrencës bankare 
përmirëson kushtet e stabilitetit të bankës. Së fundi, ne gjithashtu shqyrtojmë 
ndikimin që përqendrimi bankar ka në stabilitetin e bankave shqiptare, duke 
u bazuar tek treguesi IHH10. Rezultatet paraqiten në Tabelën 2, kolona (7) në 
shtojcë. Koeficienti negativ i lidhur me treguesin IHH mbështet një lidhje të 
ndërsjellë midis përqendrimit dhe stabilitetit. Kjo nënkupton se një nivel më i 
ulët i përqendrimit bankar çon në rënien e rrezikut të falimentimit të bankave, 
si pasojë e rritjes në një shkallë më të lartë të stabilitetit të tyre. Pra, sa më 
pak i përqendruar të jetë sistemi bankar aq më shumë stabilitet kanë bankat. 
Gjithsesi, në bazë të madhësisë së koeficientëve respektivë, gjejmë se efekti 
i tij është relativisht më i lartë se ai me të cilin konkurrenca ndikon stabilitetin 
bankar.    

Nga njëra anë, është shumë e qartë se rezultatet mbeten të njëjta me 
gjetjet e analizuara në seksionin e mëparshëm, pasi në të gjitha regresionet 
konstatohet se fuqia e tregut bankar lidhet negativisht me stabilitetin e bankës, 
që do të thotë se ekziston një lidhje pozitive ndërmjet shkallës më të lartë të 
konkurrencës dhe stabilitetit. Këto rezultate mbështesin dy teoritë e pikëpamjes 
së stabilitet-konkurrencë dhe ato që lidhen me pikëpamjen e përqendrim–
brishtësi në rastin e Shqipërisë. Ky është një rezultat mjaft i rëndësishëm që 
tregon se bankat janë përgjithësisht më të qëndrueshme kur përqendrimi i 
tregut në një numër të vogël bankash është i vogël. Nga ana tjetër, përdorimi 
i treguesve alternativë të konkurrencës duhet të trajtohet si një kontroll i fortësisë 
së rezultateve që forcon më tej konkluzionet tona në aspektin e lidhjes midis 
konkurrencës dhe stabilitetit bankar.

7 Bazuar tek studimi nga Fiordelisi dhe Mare (2014) ne llogarisim indeksin Lerner si . 
Ky indeks është një tregues linear që merr vlerat midis 0 dhe 1, ku vlerat me të ulëta sugjerojnë një 
shkallë më të lartë të konkurrencës bankare.

8 Shih Ekuacionin (B.3) në shtojcën B për metodologjinë e ndjekur për llogaritjen e këtij indeksi.
9 Shih gjithashtu Ekuacionin (B.4) në Shtojcën për metodologjinë e ndjekur për llogaritjen e këtij 

indeksi.
10 Ky indeks llogaritet duke u bazuar tek totali i aktiveve të bankës, sipas funksionit ), 

ku, s përfaqëson pjesën e tregut që zotërohet nga secila bankë sipas toalit të aktiveve të sektorit 
bankar. Ky tregues merr vlerat nga 0 deri në 1, duke lëvizur nga një numër i madh bankash 
shumë të vogla tek një bankë monopoliste. Vlerat më të larta të indeksit në përgjithësi nënkuptojnë 
një rënie në konkurrencë, dhe anasjelltas. 

4. KONKLUZIONE

Zhvillimet në tregun bankar që çuan në krizën financiare në vitin 2008 kanë 
rritur edhe njëherë interesin për studimin e faktorëve që përcaktojnë stabilitetin 
bankar, në veçanti të çështjeve që lidhen me stabilitetin e bankave dhe rreziqet 
sistemike dhe politikat e konkurrencës. Një mjedis gjithnjë e më konkurrues i 
shkaktuar nga rritja e ndërkombëtarizimit të tregjeve financiare dhe shfaqja 
në treg e agjentëve jobankarë, që mundësojnë financimin e korporatave 
është parë shpesh si kontribuues në rritjen e stimujve të bankave për të marrë 
përsipër më tepër rreziqe. Perceptimi i efekteve të konkurrencës më të lartë mbi 
rrezikun e bankës konfirmohet nga një grup i madh modelesh bankare teorike 
dhe empirike. 

Ky punim përbën një hap më tej në vazhdën e studimeve të kryera me të 
dhënat e kampionit mbi sektorin bankar shqiptar. Punimi ka për qëllim të 
plotësojë hendekun e informacionit për të analizuar nëse konkurrenca 
përmirëson ose redukton stabilitetin e bankave që operojnë në sistemin bankar 
shqiptar, duke u bazuar tek periudha 2008 - 2015. Edhe pse ka pasur 
disa artikuj, ne përmirësojmë literaturën ekzistuese më tej në dy drejtime të 
rëndësishme. Së pari, në dallim nga studimet e tjera me të dhëna në panel 
për bankat, ne përdorim treguesin më të përshtatshëm për të matur stabilitetin 
bankar, i cili gjenerohet nga një grup të dhënash unike mbikëqyrëse të sistemit 
bankar të mbledhura nga Banka e Shqipërisë, me anë të të cilave analizojmë 
lidhjen midis konkurrencës dhe stabilitetit bankar. Më pas përdorim një sërë 
treguesish alternativë të konkurrencës, të tillë si treguesi Boone, indeksin Lerner 
dhe indeksin Lerner i përshtatur për efikasitet, treguesi i elasticitetit të fitimit dhe 
indeksin Herfindahl.

Rezultatet empirike rikonfirmojnë studimet e mëparshme në rastin e sektorit 
bankar shqiptar. Së pari, rezultatet tona ofrojnë mbështetje empirike për studime 
teorike dhe vendimmarrje që propozojnë një efekt pozitiv të konkurrencës ndaj 
stabilitetit bankar. Nga pikëpamja e politikëbërjes rezultatet dëshmojnë se 
konkurrenca dhe stabiliteti bankar shkojnë krah për krah me njëri-tjetrin dhe 
se fuqia e çmimeve më të larta gjatë periudhave të krizave mund të sjellë 
njëkohësisht stabilitet më të lartë bankar. Një sërë testesh të kontrollit të fortësisë 
konfirmojnë gjetjet e mësipërme. Përveç kësaj, gjithashtu konstatojmë se gjatë 
kësaj periudhe përqendrimi bankar është i lidhur ngushtë me stabilitetin, duke 
mbështetur kështu pikëpamjen se ulja e përqendrimit bankar rrit stabilitetin e 
bankave. Nisur edhe nga periudha e kampionit, një pikë interesante është 
përfundimi se këto rezultate janë një tjetër dëshmi e fortë që mbështesin 
argumentin që sjellja konkurruese e bankave është relativisht vendimtare për 
rritjen e stabilitetit të tyre në veçanti në periudhat e krizës. Për politikëbërësit që 
analizojnë konkurrencën e bankave këto rezultate janë vendimtare jo vetëm për 
stabilitetin e sektorit financiar, por edhe për të gjithë ekonominë. Në mënyrë të 
ngjashme, ne nuk gjetëm ndonjë marrëdhënie jolineare ndërmjet konkurrencës 
dhe stabilitetit bankar pas KFG-së në rastin e sektorit bankar shqiptar. Ky 
rezultat është i ndryshëm nga gjetjet e Dushku (2016), duke konfirmuar kështu 
se KFG-ja ka ndryshuar lidhjen midis konkurrencës dhe stabilitetit bankar me 
një ndërveprim linear. Prandaj, ne sugjerojmë që konkurrenca e plotë duhet 

të jetë struktura e dëshiruar e tregut me qëllim nxitjen e mëtejshme të stabilitetit 
në sektorin bankar në rastin e Shqipërisë. Lidhur me treguesit e tjerë, vihet 
re se kushtet makroekonomike janë gjithashtu relativisht të rëndësishme për 
stabilitetin e bankave. Rezultatet sugjerojnë se përmirësimi i aktivitetit ekonomik 
dhe ulja e rreziqeve shoqërohen me rritje të stabilitetit të bankave. Në mënyrë 
të ngjashme, stabiliteti bankar është gjithashtu i kushtëzuar nga nevoja për të 
përmirësuar efikasitetin e operimit dhe strukturën e kapitalit të bankave. 

Nga pikëpamja empirike, ky studim përbën një vlerë të shtuar për shkak 
se rezultatet e marra paraqesin një informacion më të qartë të lidhjes midis 
konkurrencës dhe stabilitetit bankar pas krizës financiare të vitit 2008. Gjithsesi, 
treguesit e përdorur në këtë studim pasqyrojnë shkallën e konkurencës të lidhur 
ngushtë me tregun e huadhënies. Prandaj, nga pikëpamja e politikëbërjes, ne 
gjykojmë se është domosdoshmërisht e nevojshme që në studimet e ardhshme 
të merret në konsideratë edhe konkurrenca në tregun e depozitave. 

SHTOJCA A

Tabela 1. Testi i rrënjës së njësisë në panel
Treguesit ADF - Fisher Chi2 PP - Fisher Chi2

Konstante Konstante dhe 
trend Asgjë Konstante Konstante dhe 

trend Asgjë

ΔCAELS [0.0000] [0.0000] [0.0000] [0.0018] [0.0000] [0.0000]
ΔPPB [0.0000] [0.0000] [0.0000] [1.0000] [0.0000] [0.0000]
ΔRREZIKU [0.0000] [0.0000] [0.0000] [0.0000] [1.0000] [0.0000]
ΔLERNER [0.0000] [0.0000] [0.0000] [0.0000] [1.0000] [0.0000]
EFIKASITETI [0.0000] [0.0000] [0.9649] [0.0000] [0.0000] [0.8965]
LEVA [0.0000[ [0.0007] [0.0001] [0.0000] [0.0006] [0.0010]
Shënim: Δ është një tregues i diferencës së parë. Probabilitet për testet Fisher janë përllogaritur duke përdorur një shpërndarje 
asimptonike Chi2. Të gjitha testet e tjera supozojnë një asimptonike normale.

Burimi: Llogaritje të autorit.

Tabela 2. Rezultatet empirike bazuar tek qasja GMM.
Modeli lerësuar Sistemi Bankar

[1] [2] [3] [4] [5] [6] [7]
ΔPBB 0.7827* 0.9494** 0.8169* 0.5475* 0.7000* 0.7092* 0.9319*
ΔRREZIKU -0.053* -0.0549** -0.0534* -0.0301* -0.0312* -0.0543* -0.0279*
ΔBOONE 0.171* 0.1996
ΔBOONE^2 -0.0313
ΔBOONE* 0.0581*
LERNER -0.2042**
LERNER* -0.0312***
ELASTICITETIFITIM 0.0304
IHH -0.9244*
EFIKASITETI -0.304* -0.4118*** -0.2962*** -0.1351 -0.3839* -0.2946** -0.2252***
LEVA 0.328** 0.5674** 0.3114*** 0.2042*** 0.4864* 0.0522 0.4215*
Cross-sections 16 16 16 16 16 16 16
Numri i instrumenteve 20 20 20 20 20 20 20
Numri i vrojtimeve 448 448 448 493 434 480 480
Statistika J 11.9 8.6 17.6 18.4 15.8 12.0 18.5
Probabiliteti (Statistika J) 0.37 0.57 0.28 0.19 0.33 0.29 0.19
AR(1) 0.02 0.03 0.07 0.00 0.00 0.00 0.59
AR(2) 0.26 0.49 0.45 0.11 0.14 0.21 0.53
Koeficientët shoqërohen me treguesit e rëndësisë statistikore si vijon *1%; **5%; ***10%.

Burimi: Llogaritje të autorit.

Gra�ku 1. Konkurrenca bankare dhe stabiliteti bankar, 2008 -2015

Burimi: Banka e Shqipërisë, Llogaritje të autorit.

SHTOJCA B

Me qëllim realizimin e kontrollit të fortësisë së rezultateve, bazuar tek Leon 
(2014) dhe Shijaku (2017), treguesit Boone u llogaritën duke u mbështetur 
tek treguesi i kostos marzhinale (KM), i cili përfshin edhe një tregues shtesë që 
lidhet me kapitalin e bankës. Prandaj, funksioni për llogaritje të kostos totale 
(KT) shprehet si vijon:

Ku, Eit paraqet kapitalin aksioner të bankës i në kohën t. Q është prodhimi 
i bankës, Ç është vektor i çmimeve të inputeve, përkatësisht çmimit të punës 
(Ç1), çmimi i fondeve të marra hua (Ç2) dhe të kapitalit (Ç3), Trend është 
trend kohor i cili kap dinamikën e funksionit të kostove (efikasitetin) me kalimin 
e kohës. KRIZA është një tregues binar i cili llogarit efektin e krizës financiare, 
duke marrë vlerën 1 gjatë krizës, e në të kundërt vlerën 0.  
janë koeficientët që duhet të llogariten.  është një term i gabimit. Modeli 
vlerësohet përsëri nëpërmjet MZKV-së, ndërsa u supozua se çmimet e inputeve 
janë homogjene, kostoja marxhinale mund të jetë si më poshtë:

Duke u bazuar tek Kasman dhe Kasman (2015), ne vlerësojmë edhe indeksin 
Lerner të përshtatur për efikasitetin në mënyrë individuale për secilën bankë, 
si vijon: 

ku, πi,t është fitimi i bankës i në kohën t. Treguesit e tjerë janë ashtu siç 
shpjegohen më parë. Ky tregues, gjithashtu merr vlerat nga 0 deri në 1, në 
të cilën ato afër 1 nënkuptojnë një rënie të konkurencës. Më pas, bazuar tek 
Clerides, et al., (2015) ne llogarisim edhe një tregues të ri të konkurrencës, i 
cili lidhet me elasticitetin e fitimit, si vijon:

